[bookmark: _Hlk214460777]نئے عہد نامے میں آسمان کی بادشاہی   اور عہد   
سبق نمبر 2 :  خُدا کی بادشاہی

مسودہ

تمام حقوق محفوظ ہیں۔ اس اشاعت کا کوئی بھی حصہ کسی بھی شکل یا کسی بھی طریقے سے منافع کمانے کے مقصد کے لیے دوبارہ شائع، نقل یا کاپی نہیں کیا جا سکتا، سوائے اس کے کہ مختصر اقتباسات جائزہ، تبصرہ یا علمی تحقیق کے مقصد کے لیے استعمال کیے جائیں۔ اس کے علاوہ، ناشر یعنی تھرڈ ملینیم منسٹریز، انکارپوریٹڈ، 316 لائیو اوکس بلیوارڈ، کیسلبیری، فلوریڈا 32707 کی تحریری اجازت کے بغیر کسی بھی قسم کی نقل یا اشاعت کی اجازت نہیں ہے۔
جب تک الگ طور پر وضاحت نہ کی جائے، تمام بائبلی حوالہ جات پاک بائبل، نیو انٹرنیشنل ورژن سے لیے گئے ہیں۔ اس ورژن کے حقوق محفوظ ہیں: © 1973، 1978، 1984، 2011 انٹرنیشنل بائبل سوسائٹی۔ یہ حوالہ جات زونڈروان بائبل پبلشرز کی اجازت سے استعمال کیے گئے ہیں۔



کُچھ تھرڈ مل کے بارے میں
تھرڈ مل (Thirdmill) ایک غیر منافع بخش ایونجیلیکل مسیحی منسٹری  ہے جو 1997 میں قائم کی گئی۔ اس کا مقصد دنیا بھر کے لوگوں کو بائبل کی تعلیم فراہم کرنا ہے۔ نعرہ ہے: بائبل کی تعلیم۔ دنیا  بھر کے لیے۔ بالکل مفت۔
ہمارا اصل ہدف یہ ہے کہ دنیا کے لاکھوں پادریوں اور مسیحی رہنماؤں کو، جو خدمت کے لیے مناسب تربیت سے محروم ہیں، مفت مسیحی تعلیم دی جائے۔ اس مقصد کو پورا کرنے کے لیے ہم ایک بے مثال ملٹی میڈیا سیمینری نصاب تیار کر رہے ہیں اور اسے عالمی سطح پر تقسیم کر رہے ہیں۔ یہ نصاب انگریزی، عربی، چینی، روسی اور ہسپانوی زبانوں میں دستیاب ہے۔ ہمارے شراکت دار ادارے اس نصاب کو مزید بیس سے زیادہ زبانوں میں بھی ترجمہ کر رہے ہیں۔
یہ نصاب ویڈیو لیکچرز (گرافکس کے ساتھ)، طباعتی ہدایات، اور انٹرنیٹ وسائل پر مشتمل ہے۔ اسے اسکولوں، گروپوں اور انفرادی افراد کے لیے تیار کیا گیا ہے تاکہ وہ آن لائن یا مقامی تعلیمی کمیونٹی میں اس سے فائدہ اٹھا سکیں۔ اس کے علاوہ ہم اپنے تھرڈ مل انسٹی ٹیوٹ کے ذریعے کئی زبانوں میں مفت، منظم، تصدیق شدہ بائبلی اور الہٰیاتی تربیت بھی فراہم کرتے ہیں۔
سالوں کی محنت کے بعد ہم نے ایک انتہائی کم خرچ مگر اعلیٰ معیار کا طریقہ کار تیار کیا ہے جس کے ذریعے بہترین مواد اور عمدہ معیار کے ملٹی میڈیا اسباق تیار کیے جاتے ہیں۔ ہمارے گرافک ڈیزائنرز، مصور اور پروڈیوسرز جدید ترین آلات اور تکنیک استعمال کرتے ہیں اور اعلیٰ ترین معیار پر عمل کرتے ہیں۔ ہمارے مصنف اور ایڈیٹر الہٰیاتی طور پر تربیت یافتہ اساتذہ ہیں، ہمارے مترجم اپنی زبان کے ماہر اور الہٰیاتی فہم رکھنے والے افراد ہیں، اور ہمارے اسباق میں دنیا بھر کے سینکڑوں معتبر سیمینری پروفیسرز اور پادریوں کی بصیرت شامل ہے۔
اپنے نصاب کو دنیا بھر میں پہنچانے کے لیے تھرڈ مل نے کلیساؤں، سیمینریوں، بائبل اسکولوں، مشنریوں، مسیحی نشریاتی اداروں، سیٹلائٹ ٹی وی فراہم کرنے والوں اور دیگر تنظیموں کے ساتھ حکمتِ عملی پر مبنی شراکت داری قائم کی ہے۔ ان تعلقات کے نتیجے میں لاکھوں ویڈیو اسباق مقامی رہنماؤں، پادریوں اور سیمینری طلبہ تک پہنچائے جا چکے ہیں۔ ہماری ویب سائٹس بھی تقسیم کا ذریعہ ہیں اور اضافی مواد فراہم کرتی ہیں، جیسے آڈیو وعظ، لیکچرز، الیکٹرانک کتابیں، اور یہ رہنمائی کہ کس طرح آپ اپنی تعلیمی کمیونٹی قائم کر سکتے ہیں۔
تھرڈ مل کو IRS   ایک 501(c)(3) کارپوریشن کے طور پر تسلیم کرتی ہے۔ ہم چرچز، فاؤنڈیشنز، کاروباری اداروں اور افراد کی فراخدلانہ اور ٹیکس سے مستثنیٰ عطیات پر انحصار کرتے ہیں۔ ہماری منسٹری کے بارے میں مزید معلومات حاصل کرنے اور یہ جاننے کے لیے کہ آپ کس طرح شامل ہو سکتے ہیں، براہِ کرم ہماری ویب سائٹ ملاحظہ کریں: www.thirdmill.org





فہرستِ عنوانات
تعارف
 خوشخبری   
· مفہوم    
· خدا کی بادشاہی   
· غیر متزلزل حاکمیت  
· تہہ در تہہ کھلتی ہوئی بادشاہی    
· بڑھتی ہوئی اہمیت    
· بنی اسرائیل کی ناکامیاں    
· بنی اسرائیل کی امیدیں    
 آمد
· توقعات    
· تین پہلوؤں والی فتح   
· شکست   
· نجات   
 خُلاصہ
شریک مصنفین
اصطلاحات اور اُن کے معانی 




تعارف
جب بھی آپ کوئی پیچیدہ کہانی پڑھتے ہیں تو اس کی بے شمار تفصیلات میں کھو جانا  عین ممکن  ہوتا ہے۔ لیکن اس مسئلے سے بچنے کا ایک طریقہ یہ ہے کہ کہانی کے اہم حصوں کی  شناخت کریں اور بار بار ان پر غور کریں۔ جب ہم بنیادی عناصر کو ذہن میں رکھتے ہیں تو ہمیں سمجھ آتا ہے کہ باقی تفصیلات کس طرح ایک دوسرے سے جڑتی ہیں۔ بالکل اسی طرح، نئے عہد نامہ کی الہٰیات کو سمجھنے میں بھی یہی اصول کارفرما ہے۔ جب ہم کلام   کی  گہرائی میں جاتے ہیں تو اتنی زیادہ تفصیلات سامنے آتی ہیں کہ سمت کھو دینا ممکن ہو جاتا ہے۔ اس لیے ضروری ہے کہ ہم نئے عہد نامہ کے بڑے بڑے موضوعات  کو پہچانیں اور بار بار ان پر غور کریں۔
یہ ہماری سیریز "نئے عہد نامے میں آسمان کی بادشاہی   اور عہد   "    کا دوسرا سبق ہے، اور اس کا عنوان ہے: "خدا کی بادشاہی"۔ اس سبق میں ہم نئے عہد نامے کی ایک  اہم اور نمایاں تعلیم پر غور کریں گے: خدا کی بادشاہی۔ جیسا کہ ہم دیکھیں گے، خدا کی بادشاہی کا موضوع نئے عہد نامے میں اتنا اہم ہے کہ اگر اسے صحیح طور پر سمجھا جائے تو نئے عہد نامے کی الہٰیات دراصل بادشاہی کی الہٰیات ہے۔ دوسرے لفظوں میں، نئے عہد نامےکے مصنفین نے جو کچھ بھی لکھا، وہ کسی نہ کسی حد تک خدا کی بادشاہی کو بیان کرنے اور آگے بڑھانے کے لیے تھا۔
ہم نئے عہد نامے کی الہٰیات میں خدا کی بادشاہی کی اہمیت کو دو زاویوں سے دیکھیں گے:
1. سب سے پہلے، ہم دیکھیں گے کہ نئے عہد نامہ کے مصنفین نے بادشاہی کی خوشخبری یا انجیل کو کس طرح بیان کیا۔
2. اور دوسرا، ہم یہ دیکھیں گے کہ بادشاہی  کی آمد نے ان کی تحریروں کو کس طرح متاثر کیا۔
یہ دونوں پہلو ہمیں دکھائیں گے کہ خدا کی بادشاہی کی تعلیم نئے عہد نامے کے ہر حصے کا ستون ہے۔ آئیے آغاز کرتے ہیں بادشاہی کی خوشخبری سے۔
خوشخبری

نیا عہد نامہ پڑھنے والا ہر شخص جانتا ہے کہ اس کی الہٰیات بہت پیچیدہ ہے۔ لیکن اگر ایک ایسی تعلیم ہے جسے ہر شخص کو سمجھنے اور اپنی زندگی میں لاگو کرنے کی کوشش کرنی چاہیے، تو وہ ہے انجیل یا خوشخبری۔در حقیقت  ، ہم میں سے اکثر اس بات پر متفق ہوں گے کہ اگر ہم مسیح کی خوشخبری کو نہ سمجھیں، تو نئے عہد نامے کی کسی بھی پہلو کو سمجھنے کی ہماری صلاحیت بہت محدود ہو جاتی ہے۔
یہاں ایک اہم  سوال پیدا ہوتا ہے: نئے عہد نامے کی الہٰیات میں خوشخبری   اتنی اہم کیوں ہے؟ یہ صرف ایک عام تعلیم کی بجائے سب سے نمایاں تعلیم  کیوں ہے؟ جیسا کہ ہم دیکھنے والے ہیں، خوشخبری اس لیے اہم ہے کیونکہ اس کا تعلق خدا کی بادشاہی کی وسیع تعلیم سے ہے۔ اور خدا کی بادشاہی کی خوشخبری نئے عہد نامہ کی الہٰیات کے ہر پہلوکی تشکیل کرتی ہے۔
ہم بادشاہی کی خوشخبری کو تین مراحل میں دیکھیں گے:
1. خوشخبری کا مفہوم  
2. خدا کی بادشاہی کا بنیادی تصور  
3. اس موضوع کی  بتدریج بڑھتی ہوئی اہمیت کو بائبلی تاریخ کے تناظر میں دیکھنا  
مفہوم
بادشاہی کی خوشخبری دراصل بادشاہ یعنی خداوند کے بارے میں ایک  اعلان ہے۔ خاص طور پر جب ہم نئے عہد نامے میں یسوع کے بارے میں بیانات پر غور کرتے ہیں، تو یہ اعلان ہےواضح سُنائی دیتا ہے کہ: "بادشاہ آ گیا ہے۔"لیکن صرف یہ نہیں ہے کہ بادشاہ آ گیا ہے، بلکہ یہ بھی کہ یسوع کی بادشاہی اور اُس کے خُداوند ہونے کا اعلان ہو چکا ہے۔ یہ اعلان اس بنیاد پر ہے کہ اس کی موت اور جی اُٹھنے نے  اس کی بادشاہی کو ثابت کر دیا ہے۔ اس لحاظ سے خوشخبری ایک ایسا اعلان ہے جو پہلے ہی سُنایا جا چکا ہے۔ اس کے ہماری زندگی پر بھی اثرات  پڑتے ہیں۔ خوشخبری یہ ہے کہ یسوع آ گیا ہے؛ اس نے موت کو شکست دی ہے—ایک حیرت انگیز طریقے سے، اپنی موت کے ذریعے۔
لہٰذا، خدا ہمیں یہ خوشخبری سناتا ہے کہ یہ واقعہ پہلے ہی ہو چکا ہے۔ تاہم، اس خوشخبری میں کچھ وعدے ابھی پورے ہونا باقی ہیں، اور یہ وعدے ابدیت  کو متاثر کریں گے۔
— ڈاکٹر رچرڈ لنٹس
لوقا 4 : 43 میں  یسوع نے اپنی منادی کا خُلاصہ یوں پیش کیا:
 " مُجھے   خُدا کی بادشاہی کی خُوشخبری سُنانا ضرُور ہے کیونکہ مَیں اِسی لِئے بھیجا گیا ہُوں۔" (لوقا 4 : 43 )
  
اگرچہ   "خوشخبری" کا لفظ  لوقا 4 : 43 میں صرف ایک بار آتا ہے، لیکن اس آیت میں اس کا تصور دو مرتبہ ظاہر ہوتا ہے۔ "خوشخبری" کا لفظ یونانی اسم euangelion سے آیا ہے، جو نئے عہد نامہ میں تقریباً 76 بار استعمال ہوا ہے۔ اس لفظ کا مطلب ہے "اچھا اعلان" یا "اچھا پیغام"۔
اسی آیت میں یسوع نے کہا کہ وہ "خوشخبری سنانا ضروری ہے۔" یہاں "سنایا" گیا یونانی فعل euangelizo ہے، جو اسی خاندان سے ہے جس سے euangelion ہے، اور اس کا مطلب ہے "خوشخبری سنانا یا اعلان کرنا۔" یہ فعل نئے عہد نامہ میں تقریباً 54 بار آیا ہے۔ ان الفاظ کی کثرت اس بات کی طرف اشارہ کرتی ہے کہ یہ تصور نئے عہد نامے کے مصنفین کے لیے کتنا اہم تھا۔
آج بہت سے ایونجیلیکل مسیحی خوشخبری یا انجیل کا مفہوم یہ سمجھتے ہیں کہ ایک شخص کو مسیح میں نجات پانے کے لیے کون سے مراحل اختیار کرنے چاہئیں۔ لیکن یسوع کے ذہن میں یہ تصور نہیں تھا۔ اگرچہ ہمیں   تیار رہنا چاہیے کہ لوگوں کو بتائیں کہ مسیح کے پیروکار کیسے بنیں، لیکن کلام میں خوشخبری اس سے کہیں زیادہ بڑی حقیقت ہے۔ جیسا کہ ہم دیکھیں گے، خوشخبری کسی فرد یا گروہ کی نجات کے بارے میں نہیں بلکہ خدا کی بادشاہی کی فتح کی خوشخبری ہے۔
یہ سمجھنے کے لیے ہمیں یاد رکھنا ہوگا کہ نئے عہد نامہ کے مصنفین نے "خوشخبری سنانا" کا اظہار سبعینی ترجمہ (Septuagint) سے لیا، جو پرانے عہد نامہ کا یونانی ترجمہ ہے۔ سبعینی میں یہی فعل euangelizo تقریباً 20 بار آیا ہے۔ یہ عبرانی فعل basar کا ترجمہ ہے، جس کا مطلب ہے "خوشخبری لانا یا سنانا۔" لیکن 1-سموئیل 9:31 اور                                                                                                                                                                          2-سموئیل 19:18 جیسے مقامات میں یہ الفاظ بادشاہوں اور بادشاہتوں کے حوالے سے استعمال ہوئے ہیں، اور اس کا مطلب جنگ میں فتح کی خوشخبری تھا۔ یہی وجہ ہے کہ نئے عہد نامہ میں "خوشخبری" اکثر خدا کی بادشاہی کی فتح کے ساتھ جڑی ہوئی ہے۔
لہٰذا، جب یسوع نے لوقا 4:43 میں کہا: "مجھے خدا کی بادشاہی کی خوشخبری سنانی ضرور  ہے۔"
تو ہم اس آیت  کا ترجمہ یوں بھی کر سکتے ہیں: "مجھے خدا کی بادشاہی کی فتح کی خوشخبری سنانی ضروری ہے۔"
نئے عہد نامے میں جب خدا کی بادشاہی کی فتح کی خوشخبری بیان کی جاتی ہے، تو یہ ایک خاص قسم کی فتح کی طرف اشارہ کرتی ہے، جیسا کہ ہم آگے اس سبق میں دیکھیں گے۔ اس لیے، اگرچہ یہ ابتدا میں عجیب لگے،  لیکن ہمیں ماننا چاہیے کہ نئے عہد نامہ میں خوشخبری   کا بنیادی تصور ہے: "خدا کی بادشاہی کی فتح کی خوشخبری!"
خدا کی بادشاہی
نئے عہد نامے میں خدا کی بادشاہی کو خوشخبری کے ساتھ کم از کم سات بار جوڑا گیا ہے۔ "بادشاہی کی خوشخبری" کا ذکر معمولی فرق کے ساتھ متی  4 :23؛  9 : 35؛  24 : 14؛                                                                                 لوقا  4 :43؛ 8 : 1؛ 16:16؛ اور اعمال 8: 12 میں  نظرآتا ہے۔ یہ کثرت اس بات کی اہمیت کو ظاہر کرتی ہے کہ انجیل — یا فتح کا پیغام — خدا کی بادشاہی کے ساتھ جڑا ہوا ہے۔ لیکن اسے سمجھنے کے لیے ہمیں پہلے یہ جاننا ہوگا کہ یسوع اور اس کے پیروکار "خدا کی بادشاہی" سے کیا مراد لیتے تھے۔
خدا کی بادشاہی کا مطلب ہے: خدا کی حکومت، خدا کے لوگوں پر، خدا کی جگہ میں۔
   ہم اس حقیقت کو بائبل کے آغاز ہی میں، پیدائش 1 اور 2 میں دیکھتے ہیں، جہاں خدا کے لوگ، آدم اور حوا، خدا کے ساتھ رشتہ رکھتے تھے۔ خدا ان کا حاکم تھا اور وہ خدا کی جگہ، باغِ عدن میں رہتے تھے۔ لیکن گناہ کے باعث یہ تعلق ٹوٹ گیا اور سب کچھ بگڑ گیا۔ اس کے باوجود خدا نے اپنی بادشاہی کو دوبارہ قائم کیا۔ پہلے ابرہام کے ذریعے، پھر اس کی نسل کے ذریعے، اور آخرکار خروج کے بعد موسیٰ کے ذریعے اسرائیل کی قوم میں۔ یہ خدا کی حکومت تھی خدا کے لوگوں، یعنی بنی اسرائیل پر، اور خدا کی جگہ کنعان کی سرزمین تھی۔
لیکن پھر ہم دیکھتے ہیں کہ یہ سلسلہ مسیح کے آنے سے زیادہ مکمل اور واضح طور پر پورا ہوا۔ خدا نے مسیح کو بادشاہ مقرر کیا- اپنا منتخب بادشاہ۔ اور اب خدا اپنی حکومت مسیح کے ذریعے چلاتا ہے۔ خدا کے لوگ اب صرف بنی اسرائیل تک محدود نہیں بلکہ یہودی اور غیر قومیں، ہر قوم، ہر قبیلے اور ہر زبان کے لوگ  خُدا کے لوگ ہیں۔ اور خدا کی جگہ اب کوئی زمینی  جغرافیائی مقام نہیں بلکہ نیا یروشلم ہے، یعنی ہمارا آسمانی گھر۔
نئے عہد نامہ میں ہم دیکھتے ہیں کہ خدا کی بادشاہی اب موجود ہے کیونکہ مسیح اپنی قوم پر حکومت کر رہا ہے۔ یہ قوم دنیا بھر میں پھیلی ہوئی ہے، ہر زبان اور ہر قوم سے تعلق رکھنے والے لوگ، لیکن یہ کسی ایک جغرافیائی جگہ پر محدود نہیں۔ بلکہ یہ بادشاہی آسمان میں ہے جو ہمارا روحانی گھر ہے۔
مزید یہ کہ نیا عہد نامہ ہمیں یہ جھلک بھی دکھاتا ہے کہ جب یسوع دوبارہ آئے گا تو خدا کی بادشاہی کیسی ہوگی۔ ابھی یہ بادشاہی دنیا میں کچھ چھپی ہوئی ہے، لیکن جب مسیح واپس آئے گا تو یہ پوری طرح ظاہر ہو جائے گی۔ اُس وقت ہر گھٹنا جھکے گا اور ہر زبان اقرار کرے گی کہ یسوع مسیح خداوند ہے۔ اور خدا اپنی بادشاہی کو مکمل طور پر اپنے بادشاہ، مسیح کے ذریعے چلائے گا، اپنی اُس قوم پر جو اسے جانتی ہے، اسے باپ کہتی ہے، اور آسمانی یروشلم میں اس کے ساتھ  رہے گی۔
— ڈاکٹر کانسٹنٹائن آر۔ کیمبل
کلام خدا کی بادشاہی کا حوالہ  دو بنیادی طریقوں سے دیتاہے۔ ایک طرف یہ اکثر خدا کی بادشاہی کو اُس کی غیر متزلزل حاکمیت کے طور پر پیش کرتا ہے، یعنی اُس کی ناقابلِ تغیر حکومت جو اُس نے اپنی ساری مخلوق پر ہمیشہ سے قائم رکھی ہے اور ہمیشہ قائم رکھے گا۔ دوسری طرف،کلام  خدا کی تہہ در تہہ  کھلتی ہوئی بادشاہی کا ذکر کرتا ہے، یعنی وہ طریقہ جس سے خدا نے انسانی تاریخ  کے مُختلف ادوار میں اپنی بادشاہی کو ظاہر اور آشکار کیا۔ آئیے پہلے اُس کی غیر متزلزل حاکمیت پر غور کریں۔
غیر متزلزل حاکمیت  
1-تواریخ  11 : 29اور 1-تیمتھیس  6 : 15 جیسے حوالے پوری تخلیق کو خدا کی بادشاہی قرار دیتے ہیں، کیونکہ خدا ہمیشہ سے اپنی مخلوق پر حکومت کرتا آیا ہے اور ہمیشہ کرتا رہے گا۔ کلام ہمیں یاد دلاتا ہے کہ خدا کی حاکمیت دو سطحوں پر ظاہر ہوتی ہے: آسمان میں اور زمین پر۔
· آسمان کے بارے میں، 1-سلاطین 8 : 27 میں سلیمان واضح کرتا ہے کہ " آسمان بلکہ آسمانوں کے آسمان میں بھی تُو(خُدا) سما نہیں سکتا ۔" اس کے باوجود خدا اپنی مخلوق کے سامنے ظاہر ہوتا ہے اور اپنی حضوری کو ظاہر کرتا ہے۔
· یسعیاہ  6 :1؛ 2-تواریخ 18:18؛ ایوب  1 : 6؛ زبور  82 : 1؛ دانی ایل   7 : 9 -10  ؛ اور نئے عہد نامہ میں لوقا 22  : 30 اور مکاشفہ 4–6 جیسے حوالےیہ ظاہر کرتے ہیں کہ آسمان خدا کا محل ہے، جو نظر آنے والی دنیا سے اوپر ہے، جہاں ہر قسم کی  مختلف سرگرمیاں جاری رہتی ہیں۔
· خدا  آسمان میں  اپنے تخت پر بیٹھا ہے، دعائیں سنتا ہے، منصوبے بناتا ہے،  شاہی احکام جاری کرتا ہے، اور روحانی مخلوقات کو زمین پر اپنے کام کے لیے بھیجتا ہے۔ کبھی کبھار وہ منتخب انسانوں کو رویاؤں کے ذریعے اپنے محل تک رسائی دیتا ہے اور انہیں اپنی خدمت کے لیے مقرر کرتا ہے۔
· اپنی آسمانی عدالت میں وہ قصوروار اور بے قصور کا اعلان کرتا ہے، اور روحانی مخلوقات، انسانوں اور قوموں کو اپنی عدالت اور رحمت کے مطابق سزا یا جزا دیتا ہے۔
لیکن خدا کی آسمانی کارروائیاں صرف آسمان تک محدود نہیں۔ وہ زمین پر بھی اپنی بادشاہی کو نافذ کرتا ہے۔ اگرچہ کلام خدا کی بادشاہی کو آسمان اور زمین دونوں میں اُس کی غیر متزلزل حاکمیت کے طور پر بیان کرتا ہے، لیکن جب یسوع اور نئے عہد نامہ کے مصنفین زمین پر خدا کی بادشاہی کا ذکر کرتے ہیں تو اُن کے ذہن میں خدا کی تہہ در تہہ  کھلتی ہوئی بادشاہی ہوتی ہے۔ اور یہی وہ دائرہ ہے جہاں ہم دیکھتے ہیں کہ خدا نے انسانی تاریخ میں اپنی بادشاہی کو کس طرح ظاہر کیا۔
تہہ در تہہ کھلتی ہوئی بادشاہی  
جیسا کہ ہم نے کہا، خدا ہمیشہ اپنی تخلیق پر مکمل اختیار رکھتا ہے اور ہمیشہ رکھے گا۔ لیکن خدا کی کھلتی ہوئی بادشاہی اُس خاص طریقے کو ظاہر کرتی ہے جس سے خدا نے تاریخ کے دوران اپنی بادشاہی کو دکھایا اور ثابت کیا۔
· ابتدا میں، خدا نے باغِ عدن میں اپنی بادشاہی کو واضح طور پر ظاہر کیا۔ اُس نے پہلے انسانوں کو اُس مقدس باغ میں رکھا اور انہیں حکم دیا کہ وہ اُس کی بادشاہی کو پوری دنیا میں پھیلائیں۔ انہیں زمین کو معمور کرنا اور اسے محکوم  کرنا تھا، خدا کیب ادشاہی شاہی اور کہانت کی صورت پر۔
· لیکن شیطان نے آدم اور حوا کو گمراہ کیا اور بادشاہی کو ایک بڑا دھچکا لگا دیا  ۔ اس کے جواب میں خدا نے اپنی تخلیق پر لعنت کی اور انسان کا کام مشکل بنا دیا۔ اُس نے انسانیت کو دو مخالف گروہوں میں تقسیم کر دیا: وہ جو خدا کی خدمت کرتے ہیں اور وہ جو شیطان کی بغاوت میں شامل ہو جاتےہیں۔
· یہ کشمکش بائبلی تاریخ میں مختلف صورتوں میں ظاہر ہوئی اور  اس نے خدا کی بادشاہی کے لیے کئی مشکلات پیدا کیں۔
تاہم، کلام  بار بار یہ اعلان کرتا ہے کہ آخرکار خدا اُن سب پر فتح پائے گا جو اُس کے خلاف کھڑے ہوئے ہیں۔ اُس کی صورت  پر بننے والی انسانیت زمین کومعمور کرنے  اور اُس پر حکومت کرنے میں کامیاب ہوگی، اور خدا کی بادشاہی کے عجائبات ہر جگہ ظاہر ہوں گے۔ اُس وقت خدا کی فتح اتنی عظیم ہوگی کہ ہر مخلوق اُسے تخلیق کا بادشاہ مانے گی۔ جیسا کہ پولس رسول نے فلپیوں   2 : 10 – 11  میں بیان کیا:
" یِسُوعؔ کے نام پر ہر ایک گُھٹنا جُھکے۔خَواہ آسمانِیوں کا ہو خَواہ زمِینِیوں کا۔خَواہ اُن کا جو زمِین کے نِیچے ہیں۔اور خُدا باپ کے جلال کے لِئے
ہر ایک زُبان اِقرار کرے کہ یِسُوع مسِیح خُداوند ہے ۔" (فلپیوں 2:  10- 11 )
یہ شاندار منظر تاریخ کے مقصد کو ظاہر کرتا ہے، وہ فتح جس کا اعلان  یسوع اور اُس کے پیروکاروں نے "خدا کی بادشاہی کی خوشخبری" کے طور پر  کیا۔
بڑھتی ہوئی اہمیت 
خدا کی بادشاہی کی فتح کی خوشخبری نئے عہد نامہ کی الہٰیات میں اس قدر گہرائی سے بُنی ہوئی ہے کہ یہ واضح یا غیر واضح طور پر ،تقریباً ہر جگہ،  نظر آتی ہے۔ جب تک نیا عہد نامہ لکھا گیا، اُس وقت تک خدا کی بادشاہی کی فتح کی اُمید اتنی اہمیت اختیار کر چکی تھی کہ اُس نے نئے عہد نامہ کی الہٰیات کے ہر پہلو کو متاثر کیا۔
ہم کئی طریقوں سے نئے عہد نامہ میں خدا کی بادشاہی کی بڑھتی ہوئی اہمیت کو دیکھ سکتے ہیں، لیکن فی الحال ہم دو پہلوؤں پر غور کریں گے:
1. نئے عہد نامہ کے زمانے سے پہلے بنی  اسرائیل کی ناکامیاں۔
2. مسیح کے آنے سے پہلے  بنی اسرائیل کی بادشاہی کی اُمیدیں۔
آئیے پہلے اسرائیل کی ناکامیوں پر غور کریں۔

جب گناہ نے تخلیق اور انسانیت کو لعنتی  کر دیا، تو خدا نے ابرہام اور اس کی نسل کو چُنا تاکہ وہ اُس بادشاہی کے مشن کو پورا کریں جو پہلے آدم اور حوا کو دیا گیا تھا۔ خدا نے وعدہ کیا کہ وہ ابرہام کے خاندان کو بڑھائے گا اور اُس کی نسل کو برکت دے گا۔ اُس نے ابرہام کی اولاد کو وعدہ کی   سرزمین دی تاکہ وہ وہاں سے خدا کی برکتیں دنیا بھر میں پھیلائیں۔ موسیٰ اور یشوع کے زمانے میں خدا نے اسرائیلیوں کو مزید مراعات اور ذمہ داریاں دیں، اور انہیں کنعانیوں پر اور اُن شیطانی روحوں پر فتح دی جن کی وہ خدمت کرتے تھے۔ بعد میں، داؤد، سلیمان اور اسرائیل و یہوداہ کے چند دوسرے بادشاہوں نے خدا کی بادشاہی کو دوسری قوموں تک بڑھانے میں نمایاں کامیابیاں حاصل کیں۔ حقیقت یہ ہے کہ سلیمان کی حکومت کے عروج پر اسرائیل دنیا کی سب سے شاندار سلطنتوں میں سے ایک تھا۔
ان سب مراعات کے باوجود، ابرہام کی نسل کی ہر جماعت کسی نہ کسی طرح خدا کے سامنے ناکام ہوئی۔ لیکن خدا نے صبر کا مظاہرہ کیا  اور اُنہیں اُن کے گناہوں کے باوجود آگے بڑھنے کی توفیق دی۔ افسوس کی بات ہے کہ جب ایک شاہی خاندان اور دارالحکومت میں ایک ہیکل کے ساتھ خدا کے لوگوں کی  اپنی سلطنت بن گئی،   تو اسرائیل کی ناکامیاں اتنی واضح اور سنگین ہو گئیں کہ خدا نے اُن کی  عدالت کی۔ اُس نے اسور اور بابل کی بُری سلطنتوں کو بلایا کہ وہ اسرائیل کو جنگ میں شکست دیں۔ یہ سنگین  شکستیں آخرکار داؤد کے خاندان کو ختم کر گئیں، ہیکل کو تباہ کر دیا گیا ، یروشلم کو برباد کر دیا  گیااور زیادہ تر اسرائیلیوں کو جلاوطنی میں بھیج دیا۔ وعدہ کی  سرزمین کھنڈر بن گئی۔ اور عہد نامہ قدیم کے اختتام پر ایسا لگتا تھا کہ خدا کی بادشاہی کی کامیابیاں تقریباً ختم ہو چکی ہیں۔ نئے عہد نامےکے زمانے تک، اسرائیل میں خدا کی بادشاہی پانچ سو سال سے زیادہ عرصے تک غیر قوموں کے ظلم و ستم اور اُن جھوٹے شیطانی دیوتاؤں کے زیرِ اثر رہی جن کی وہ خدمت کرتے تھے۔
بدقسمتی سے،  ہم آج کے مسیحی ان تجربات سے اتنے دور  اور ناواقف ہیں کہ اکثر ہمیں یہ احساس نہیں ہوتا کہ عہد نامہ قدیم میں خدا کی بادشاہی کی شکست نے نئے عہد نامے کی الہٰیات پر کتنا گہرا اثر ڈالا۔ لیکن پہلی صدی کے یہودیوں کے ذہنوں پر بنی  اسرائیل کے غیر قوموں کے زیرِ تسلط ہونے کا  بہت بھاری بوجھ   تھا، جن میں یسوع کے پیروکار بھی شامل تھے۔ پہلی صدی کے یہودی سوچتے تھے: کیا جلاوطنی خدا کی ظاہری بادشاہی کا خاتمہ ہے؟ کیا خدا کی بادشاہی کے لیے کوئی امید افزا خوشخبری باقی ہے؟ یہی ماحول نئے عہد نامے کے مصنفین کو اس بات پر زور دینے تک  لے آیا کہ خدا کی بادشاہی ختم نہیں ہوئی۔ سب کچھ ضائع نہیں ہوا۔ ناصرت کے یسوع نے خوشخبری سنائی کہ جلاوطنی ختم ہو گی اور اسرائیل کی ناکامیوں کے باوجود دنیا بھر خدا کی فتح مند بادشاہی مسیح میں میں قائم ہو گی، ۔
اب جب ہم نے  بنی اسرائیل کی ناکامیوں کے باعث بادشاہی کی بڑھتی ہوئی اہمیت کو دیکھ  ہے، تو اب ہم تیار ہیں کہ جلاوطنی کے بعد خدا کی بادشاہی کے لیے اسرائیل کی امیدوں پر غور کریں۔
بنی اسرائیل کی امیدیں 
عہد نامہِ قدیم میں خدا نے اپنے نبیوں کے ذریعے اسرائیل کو اُن کی بے وفائی کے سبب آنے والی شکست اور جلاوطنی کے بارے میں خبردار کیا۔ لیکن اپنی رحمت میں اُس نے نبیوں کو یہ بھی تحریک دی کہ وہ جلاوطنی میں رہنے والوں کو توبہ کی دعوت دیں تاکہ ایک عظیم فتح کی اُمید باقی رہے۔ یہ نبوتیں پیچیدہ تھیں، لیکن عام طور پر بنی  اسرائیل اُس وقت کی اُمید رکھتے تھے  جب خدا اپنے دشمنوں کو شکست دے گا اور اپنی قوم کو اپنی شاندار اور عالمی بادشاہی کی برکتوں میں داخل کرے گا۔
ہم یہ امیدیں عہد نامہ قدیم کی کئی نبوتوں میں دیکھ سکتے ہیں، لیکن وقت کی کمی کے باعث ہم یسعیاہ 52 کی ایک مشہور نبوت کے صرف دو آیات پر غور کریں گے۔ سب سے پہلے، یسعیاہ   52 : 7میں ہم پڑھتے ہیں:
" اُس کے پاؤں پہاڑوں پر کیا ہی خُوش نُما ہیں جو خُوشخبری لاتا ہے اور سلامتی کی مُنادی کرتا ہے اورخَیرِیت کی خبر اور نجات کا اِشتِہار دیتا ہے۔جو صِیُّون سے کہتا ہے تیرا خُدا سلطنت کرتا ہے۔!’" (یسعیاہ  52 : 7)
یہ آیت ہمارے لیے اس لیے اہم ہے کیونکہ یہ واضح طور پر خدا کی بادشاہی کی فتح کی خوشخبری کا ذکر کرتی ہے۔ یہ یسعیاہ  40 : 9کے ساتھ بھی قریباً مشابہ ہے جہاں یسعیاہ نے ایسی ہی بات کی۔ ان دونوں حوالوں کے وسیع تر سیاق و سباق یہ ظاہر کرتے ہیں کہ "خوشخبری" اسرائیل کی جلاوطنی کے خاتمے کے بعد خدا کی بے مثال فتح کی طرف اشارہ کرتی ہے۔ یہ امید افزا پیشین گوئیاں پہلی صدی کے زیادہ تر یہودیوں کی الہٰیاتی سوچ میں رچ بس گئی تھیں، اور  اسی لئے اس میں حیرت کی بات نہیں ہے کہ یہ نئے عہد نامہ کی الہٰیات میں بھی نمایاں ہیں۔
عہد نامہ قدیم کی داستان  مجموعی طور پر جلاوطنی کے موضوع سے بھری ہوئی ہے۔ یہ آدم اور حوا کے ساتھ باغِ عدن سے شروع ہوتی ہے، اور پھر اسرائیل کی تاریخ میں دوبارہ دہرائی جاتی ہے۔ اس افسردہ کن سلسلے نے، جو عہد نامہ قدیم میں بہت نمایاں ہے، فطری طور پر ایک ایسی اُمید کو جنم دیا  جس میں جلاوطنی سے آگے بڑھ کر کُچھ   ہو۔ اس لیے ہمیں کئی جلد پُوری ہونے والی نبوتیں ملتی ہیں، خاص طور پر یسعیاہ میں، کہ خدا اپنی قوم کو بحال کرے گا۔ لیکن جب آپ اسے تخلیق کی کہانی سے جوڑتے ہیں تو سمجھ آتا ہے کہ محض زمین پر واپسی کبھی بھی اُس بنیادی نقصان کو ختم نہیں کر سکتی جو ابتدا میں ہوا تھا۔ اس لیے یہ بالکل فطری ہے کہ عہد نامہ قدیم کے نبیوں میں ایک ایسی اُمید ملتی ہے جو  بنی اسرائیل کے لیے جلد ملنے والی نجات کی ہے، شاید کسی خاص بادشاہ کے ذریعے۔ لیکن ساتھ ہی ایک حتمی نجات کی امید  بھی ہے، جو خدا کے لوگوں کے ایک آخری بادشاہی نمائندے کے ذریعے آئے گی۔
— ڈاکٹر شان میکڈونف
یسعیاہ  52 : 7 پر مزید غور کرنے سے اسرائیل کی بادشاہی کی فتح کی اُمیدوں سے متعلق چار نمایاں پہلو سامنے آتے ہیں۔
پہلا پہلو: یسعیاہ نے کہا کہ پیغام رساں صیون کو "خوشخبری" اور " سلامتی کی  خبریں" سنائیں گے۔ یہ دونوں عبارتیں عبرانی فعل بشار کا ترجمہ ہیں، جس کا ترجمہ سبعینی ترجمہ (Septuagint) میں یونانی فعل euangelizo کے ساتھ کیا گیا۔ جیسا کہ ہم نے پہلے دیکھا، یہی اصطلاح نئے عہد نامے میں مسیح میں خدا کی بادشاہی کی فتح کی خوشخبری کے لیے استعمال ہوئی ہے۔
دوسرا پہلو: ہم دیکھتے ہیں کہ یسعیاہ 52 : 7 کا  حوالہ رومیوں 10 : 15میں دیا گیا ہے۔ یہاں پولس نے بتایا کہ مسیحی منادی نے یسعیاہ کی اُس پیشین گوئی کو پورا کیا کہ جلاوطنی کے خاتمے پر پیغام رساں خوشخبری سنائیں گے۔
تیسرا پہلو: یسعیاہ نے پیشین گوئی کی کہ خوشخبری "سلامتی" اور "نجات" کا اعلان ہو گی۔ افسیوں   6 : 15میں پولس نے مسیحی "  سلامتی کی خوشخبری " کا ذکر کیا اور افسیوں 1 : 13 میں "تمہاری نجات کی خوشخبری" کا حوالہ دیا۔
چوتھا پہلو: اس آیت کی آخری سطر خوشخبری کا خلاصہ کرتے ہوئے کہتی  ہے: "تیرا خدا  سلطنت کرتا ہے!" یہی پیغام انجیل کی بنیاد ہے جسے یسوع اور نئے عہد نامہ کے مصنفین بار بار "خدا کی بادشاہی کی خوشخبری" کے طور پر بیان کرتے ہیں۔
اب جب ہم نے دیکھا کہ یسعیاہ نے اسرائیل کی اُمیدوں کے بارے میں  52: 7میں نبوت کی، تو آئیے اسی باب کی آیت 10 پر نظر ڈالیں۔ یہاں یسعیاہ نے فتح کےاُن  دو پہلوؤں کی پیشین گوئی کی جنہیں بنی  اسرائیل دیکھنے کی اُمید رکھتے تھے۔
پہلا پہلو: اُس نے خدا کے دشمنوں کی شکست کی پیشین گوئی کی۔ یہ بات یسعیاہ 52 : 10 کے پہلے حصے میں واضح طور پر بیان ہوئی ہے:
"  خُداوند نے اپنا پاک بازُو تمام قَوموں کی آنکھوں کے سامنے ننگا کِیا ہے۔" (یسعیاہ  52 : 10)
یہاں ہم دیکھتے ہیں کہ خدا اپنے "پاک  بازو" یعنی جنگ میں اپنی قوت کے بازو کو کو ظاہر کرے گا ، تاکہ اپنے دشمنوں کو شکست دے۔ عہد نامہ قدیم سے واقف ہر شخص جانتا ہے کہ خدا نے کئی بار دشمنوں کو شکست دی۔ لیکن اس پیشین گوئی کو  کیا چیز خاص بناتی ہے؟ اس آیت میں یسعیاہ نے کہا کہ خدا اپنے دشمنوں کو "سب قوموں کے سامنے" شکست دے گا۔ دوسرے لفظوں میں، یسعیاہ نے پیشین گوئی کی کہ اسرائیل کی جلاوطنی کے بعد خدا اپنے تمام دشمنوں کو ہر جگہ مکمل طور پر شکست دے گا۔ وہ اُنہیں بے اختیار کرے گا، زمین سے ہٹا دے گا اور اُنہیں ابدی عدالت میں بھیج دے گا۔
دوسرا پہلو: یسعیاہ  52 : 10 کے آخری حصے میں بتایا گیا ہے کہ خدا کی فتح اُس کی قوم کو اُس کی بادشاہی کی برکتوں میں داخل کرے گی۔ اس حصے پر غور کریں:
" اور زمِین سراسر ہمارے خُدا کی نجات کو دیکھے گی۔۔" (یسعیاہ 52: 10)
ہم جانتے ہیں کہ خدا نے عہد نامہِ قدیم میں بار بار اپنی قوم کو نجات دی۔ لیکن جس نجات کی پیشین گوئی یسعیاہ یہاں کر رہا ہے، اُس میں "زمین کے تمام کنارے" اُسے دیکھیں گے۔ جیسے خدا کے دشمنوں کی شکست عالمگیر ہو گی، ویسے ہی اُس کی نجات بھی عالمی اور حتمی ہو گی۔ آخرکار، خدا اپنی قوم کو اپنی بادشاہی میں داخل کرے گا، جو خوشی، محبت، راستبازی، سلامتی، خوشحالی اور اپنی جلالی حضوری میں لامحدود مسرت سے بھری ہوگی۔
ہم ان دونوں پہلوؤں پر مزید غور بعد میں کریں گے، لیکن جیسا کہ یہ آیات ظاہر کرتی ہیں، آنے والی بادشاہی کی پیشین گوئیاں پورے عہد نامہ ِقدیم میں نظر آتی ہیں۔ بدقسمتی سے، دو ہزار سال سے زیادہ عرصے تک روایتی مسیحی الہٰیات نے نئے عہد نامہ میں بادشاہی کی نمایاں حیثیت کو دھندلا دیا ہے۔ کلیسیا کی تاریخ کے مختلف ادوار میں مسیحیوں نے مختلف مسائل کے جواب میں مختلف الہٰیاتی زاویوں پر زور دیا۔ لیکن ہمیں ہمیشہ یاد رکھنا چاہیے کہ جب نیا عہد نامہ لکھا گیا، اُس وقت خدا کی بادشاہی کی شکست یسوع کے پیروکاروں کے دلوں پر  ایک بوجھ بنی ہوئی  تھی۔ اُن کے لیے سب سے اہم بات یہ تھی کہ وہ یقین رکھتے تھے کہ خدا کی بادشاہی یسوع میں بے مثال فتح کے ساتھ دوبارہ قائم ہو گی۔ اسی وجہ سے نئے عہد نامہ کی الہٰیات کو خدا کی بادشاہی کی خوشخبری کے فریم ورک میں بیان کیا گیا ہے۔
اب تک اس سبق میں ہم نے نئے عہد نامےکی الہٰیات میں خدا کی بادشاہی کی خوشخبری کے اہم موضوع کو متعارف کرایا ہے۔ اب ہمیں اپنے دوسرے اہم موضوع کی طرف بڑھنا چاہیے: بادشاہی  کی آمد  نے نئے عہد نامہ کی الہٰیات کی تشکیل کس طرح  کی۔ 
آمد
ہم سب نے اپنی زندگی میں ایسے وقت دیکھے ہیں جب ہمیں یقین ہوتا ہےکہ کچھ خاص   ہونے والا ہے۔ لیکن جب وہ وقت آیا، تو جو واقعہ حقیقت میں پیش آیا وہ ہماری توقعات اور خیالات سے بالکل مختلف تھا۔ بہت سی صورتوں میں یہی بات نئے عہد نامے کے مصنفین کے ساتھ بھی سچ ثابت ہوئی۔ پہلی صدی میں رہنے والے زیادہ تر یہودیوں کے ذہن میں اس بارے میں بڑی  پختہ توقعات تھیں کہ خدا کی بادشاہی کی فتح کس طرح ظاہر ہو گی اور کس انداز میں قائم ہو گی۔ لیکن یسوع کے ابتدائی پیروکاروں نے آہستہ آہستہ یہ سیکھا کہ بادشاہی ویسے نہیں آ رہی تھی جیسا کہ انہوں نے سوچا یا تصور کیا تھا۔ اس لیے نئے عہد نامہ کی الہٰیات اس بات کو مختلف طریقوں سے سمجھانے پر مرکوز ہو گئی کہ خدا کی بادشاہی کی اصل فتح کس طرح اور کس انداز میں آنے والی ہے۔
یہ سمجھنے کے لیے کہ بادشاہی کی آمد نے نئے عہد نامہ کی الہٰیات کو کس طرح متاثر کیا، ہم سب سے پہلے اُن توقعات پر غور کریں گے جو خدا کی بادشاہی کے آنے کے بارے میں موجود تھیں۔ اس کے بعد ہم نئے عہد نامہ کے نکتہِ نظر پر نظر ڈالیں گے، جسے ہم بادشاہی کی "تین پہلوؤں والی فتح" کہیں گے۔ آئیے سب سے پہلے بادشاہی کی آمد کی توقعات پر غور کریں۔
توقعات
پہلی صدی عیسوی میں، وہ تمام یہودی جو اپنے آباؤ اجداد کے ایمان کے ساتھ تھوڑی سی بھی وابستگی رکھتے تھے، خدا کی فتح مند بادشاہی کی آمد کے  شدت سے منتظر تھے۔ اُن سب کی اُمید یہی تھی کہ خدا اُن کے دشمنوں کو شکست دے گا اور اپنی قوم کو اپنی بادشاہی کی برکتوں میں داخل کرے گا۔ یہ بات یسوع کے پیروکاروں کے بارے میں بھی درست تھی۔ لیکن اس بات میں نمایاں فرق تھا کہ وہ کب اور کس طرح خدا کی فتح مند بادشاہی کے آنے کی توقع رکھتے تھے۔
ایک طرف، جب ربّی اور اسرائیل کے دوسرے رہنما خدا کی بادشاہی کی آخری فتح کے آنے کے بارے میں تعلیم دیتے تھے، تو وہ عہد نامہ قدیم کی مانوس اصطلاحات استعمال کرتے تھے، جیسے "آخری دن" اور "خداوند کا دن"۔ لیکن وہ تاریخ کے دو بڑے ادوار کا بھی ذکر کرتے تھے۔ ربّی اکثر موجودہ زمانے کو، جو گناہ، دکھ اور موت سے بھرا ہوا تھا، "یہ زمانہ" کہتے تھے — عبرانی میں اولام ہَزِہ (olam hazeh)۔ اور اُس آنے والے زمانے کو، جو جلاوطنی کے بعد راستبازی، محبت، خوشی اور سلامتی سے بھرا ہوگا، "آنے والا زمانہ" کہتے تھے — عبرانی میں اسے  اولام ہَبا (olam haba’)کہا جاتا تھا۔
 (
یہودیوں کو
 یہ توقع 
 
تھی کہ "آنے والے زمانے" میں خدا کے دشمن مکمل طور پر شکست کھا جائیں گے
 اور خود اُنہیں نجات ملے گی
) (
یہ زمانہ
) (
آنے والا زمانہ
)[image: A black and white image of two men

AI-generated content may be incorrect.]انہوں نے یہ تعلیم دی کہ "یہ زمانہ" اپنی پستی کے سب سے نچلے درجے پر اُس وقت پہنچا جب اسرائیل کو وعدہ کی ہوئی سرزمین سے جلاوطنی کی لعنت کا سامنا کرنا پڑا۔ یقیناً، خدا اس زمانے پر بھی حاکم تھا، اور وقتاً فوقتاً اُس نے اپنی بادشاہی کو نمایاں اور حیرت انگیز طریقوں سے ظاہر کیا۔ لیکن پہلی صدی عیسوی تک، خدا کے لوگ صدیوں سے ظلم و ستم کے شکار رہے تھے اور   خدا کی بادشاہی کی برکتوں سے محروم رہے تھے۔
عام طور پر سب کو یہ توقع  تھی کہ "آنے والے زمانے" میں خدا کے دشمن مکمل طور پر شکست کھا جائیں گے اور زمین سے ہمیشہ کے لیے ختم کر دیے جائیں گے۔ اس آنے والے دور کو راستبازی، محبت، خوشی اور سلامتی سے بھرا ہوا  دورسمجھا جاتا تھا۔ یہی وہ اُمید تھی جس نے یہودیوں اور یسوع کے پیروکاروں کے دلوں کو جلاوطنی کے اندھیرے میں روشن رکھا۔
بائبلی ادب میں اور بائبل پر گفتگو کے دوران ہمارا واسطہ اکثر "یہ زمانہ" اور "آنے والا زمانہ" جیسے الفاظ سے  پڑتا ہے۔ ان اصطلاحات کا مطلب یہ ہے: "یہ زمانہ" وہ دور ہے، وہ وقت ہے، وہ عہد ہے جس میں انسان زندگی گزار رہا ہے، یعنی وہ زمانہ جو گناہ کے بعد شروع ہوا۔ یہ ایک پستی میں گرا ہوا اورشکستہ  جہان ہے۔ جبکہ "آنے والا زمانہ"، جیسا کہ عہد نامہِ قدیم کے نبیوں نے اُمید کی تھی، وہ وقت ہے جب خدا کسی نہ کسی صورت میں جنت کو دوبارہ قائم کرے گا؛ ایک نیا آسمان اور نئی زمین ہوگی، انسان کے پتھر جیسے دل کو نکال دیا جائے گا، اور سب لوگ خدا کی مرضی کو مکمل طور پر مانیں گے اور اُس پر عمل کریں گے۔ اُس وقت انسانوں کے درمیان کوئی ظلم و تشدد نہیں ہوگا، بلکہ حیوانات کی دنیا میں بھی کوئی ظلم یا خونریزی نہیں ہوگی۔
— ڈاکٹر ایکہارڈ جے۔ شنابیل
 
تاریخ کا دھارا  طرح "یہ زمانہ" سے "آنے والے زمانہ" میں منتقل ہوگا ؟ اس بارے میں پہلی صدی میں مختلف یہودی فرقوں کے الگ الگ نظریات تھے  ۔ لیکن زیادہ تر گروہ اس بات پر متفق تھے کہ شکست کے اس زمانے سے خدا کی فتح مند بادشاہی کے زمانے میں تبدیلی ایک تباہ کن اور بڑی جنگ کے ذریعے ہوگی۔ وہ یقین رکھتے تھے کہ مسیح، جو داؤد کے تخت کا وارث ہے، آسمان کے فرشتوں اور خدا کے وفادار لوگوں کی قیادت کرے گا تاکہ خدا کے انسانی اور روحانی دشمنوں پر فتح حاصل کی جا سکے۔
یہ عقیدہ ،کہ خدا نہ صرف انسانی دشمنوں بلکہ روحانی دشمنوں کو بھی شکست دے گا، پورے عہد نامہ ِقدیم میں نظر آتا ہے۔ مثال کے طور پر، خروج 12:12 میں خدا نے کہا کہ وہ نہ صرف مصریوں کو بلکہ اُن کے دیوتاؤں کو بھی شکست دے گا۔ 1-سموئیل   5 : 1-12  میں خدا نے فلستیوں کے ساتھ جنگ کی اور اُن کے جھوٹے دیوتا د جون کو بھی شکست دی۔ یہی وجہ ہے کہ یسعیاہ 21 : 9 میں بابل کی شکست کو بابل کے دیوتاؤں کی تباہی کے ساتھ جوڑا گیا۔
عہد نامہ قدیم کے مقامات جیسے حجّی  2 : 6-9؛ زکریاہ 9–12 اور حزقی ایل 38–39 کو یہودی مکاشفاتی ادب میں اس عظیم کائناتی جنگ کی پیشین گوئی کے طور پر سمجھا گیا، جس میں مسیح خدا کی فوجوں کی قیادت کرے گا اور قوموں اور اُن پر حکومت کرنے والی بُری روحوں پر فتح حاصل کرے گا۔ اس طرح مسیح خدا کے تمام دشمنوں کو شکست دے گا اور خدا کی ساری قوم کو اُس کی شاندار اور عالمی بادشاہی میں داخل کرے گا۔ اگرچہ یہودیوں کے یہ نظریات بہت عام تھے مگر دوسری طرف،  یسوع کے پیروکاروں نے خدا کی بادشاہی کی فتح کے آنے کو مختلف انداز میں سمجھنا شروع کیا۔ اپنے ہم عصروں کی طرح نئے عہد نامہ کے مصنفین بھی یقین رکھتے تھے کہ تاریخ دو بڑے زمانوں میں تقسیم ہے۔ اور وہ اس بات پر بھی متفق تھے کہ مسیح خدا کے انسانی اور روحانی دشمنوں کو شکست دے گا اور خدا کے جنات یافتہ لوگوں کو "یہ زمانہ" سے نکال کر "آنے والے زمانہ" کی برکتوں میں داخل کرے گا۔ لیکن یسوع کے پیروکاروں نے یہ ماننا شروع کیا کہ یہ تبدیلی اُن طریقوں سے ہوگی جو اُن کے زمانے کے زیادہ تر یہودیوں کے خیال کے برعکس تھے۔
سب سے پہلے، زیادہ تر یہودیوں کے برعکس، نئے عہد نامہ کے مصنفین یقین رکھتے تھے کہ یسوع ہی وہ مسیح  ہے جس کاوعدہ کیا گیا ہے۔ داؤد کا منتخب بیٹا ہے، جو خدا کی بادشاہی کے لیے آخری اور عالمگیر فتح لائے گا۔ یسوع کو مسیح ماننے کا یہ عہد نئے عہد نامہ میں لکھی گئی ہر بات کو گہرائی سے متاثر کرتا ہے۔
ہم یسوع کی بادشاہی حیثیت کے لیے نئے عہد نامہ میں دیے گئے شاہی القاب میں یہ عقیدت کا انداز دیکھ سکتے ہیں۔ مثال کے طور پر، نیا عہد نامہ یسوع کو "مسیح" کے لقب سے تقریباً 529 بار پکارتا ہے۔ یونانی لفظ Christos عبرانی لفظ Meshiach کا ترجمہ ہے، جس سے ہمارا لفظ "Messiah" نکلا ہے۔ ابتدا میں یہ الفاظ صرف "مسح کیا گیا شخص" کے لیے استعمال ہوتے تھے۔ عہد نامہ ِقدیم میں نبی، کاہن اور بادشاہ اسرائیل میں خاص طور پر مسح کیے جاتے تھے۔ لیکن نئے عہد نامہ کے زمانے تک "مسح کیا گیا شخص" یا "مسیح"   داؤد کے اُس عظیم بادشاہ کے مترادف ہو گیا تھا جو  تاریخ  کوآنے والے زمانے کی طرف موڑے گا۔
ایک دوسرا شاہی لقب جو نئے عہد نامہ میں یسوع کو دیا گیا ہے وہ "خدا کا بیٹا"ہے ۔ یہ اصطلاح یا اس کی مختلف شکلیں جیسے "بیٹا" یا "اُس ستودہ کا بیٹا" نئے عہد نامہ میں تقریباً 118 بار آتی ہیں۔ یہ اصطلاح اس بات کی نشاندہی کرتی ہے کہ یسوع اسرائیل کا   بادشاہ  بننے کا مستحق ہے  اوراُسے اس کا اختیارہے۔ یوحنا 1 : 49میں نتن ایل نے یسوع سے کہا:
"تو خدا کا بیٹا ہے؛ تو اسرائیل کا بادشاہ ہے۔" (یوحنا  1 : 49)
اور متی 16:16 میں پطرس نے اپنے ایمان کا اقرار کرتے ہوئے کہا:
"تو مسیح ہے، زندہ خدا کا بیٹا۔" (متی 16:16)
یہ اصطلاح یسوع کے تیسرے شاہی لقب "داؤد کا بیٹا" سے مشابہ ہے۔ ہم اسے متی، مرقس اور لوقا کی انجیلوں میں کم از کم 20 بار دیکھتے ہیں، جہاں یسوع کو داؤد کے تخت کا جائز اور خدا کی طرف سے مقرر کردہ وارث کہا گیا ہے۔
مثال کے طور پر، لوقا   1 : 32-33  میں فرشتہ جبرائیل نے مریم سے بشارت کے وقت کہا:
"وہ بزُرگ ہو گا اور خُدا تعالےکا بیٹا کہلائے گا اور خُداوند خُدا اُس کے باپ داؤُد کا تخت اُسے دے گا 33اور وہ یعقُوبؔ کے گھرانے پر ابد تک بادشاہی کرے گا اور اُس کی بادشاہی کا آخِر نہ ہو گا۔ " (لوقا   1 : 32-33  )
یہاں جبرائیل نے یسوع کو " خُدا تعالےکا بیٹا" کہا۔ پھر اُس نے وضاحت کی کہ یسوع "اپنے باپ داؤد کے تخت" پر بیٹھے گا۔ لوقا نے لکھا کہ یسوع "ہمیشہ حکمرانی کرے گا اور اُس کی بادشاہی کبھی ختم نہ ہوگی۔" خُدا تعالےکےبیٹے کے طور پر، یسوع وہ ہے جو خدا کی بادشاہی کی آخری اور کبھی نہ ختم ہونے والی فتح لائے گا۔
یہ تمام مقامات نئے عہد نامہ کی الہٰیات میں ایک اہم تعلیم کی طرف اشارہ کرتے ہیں: یسوع ہی وہ مسیح  ہے جو خدا کی بادشاہی کو زمین پر اُس کی مکمل شان  و شوکت کے ساتھ لائے گا۔
دوسری بات یہ ہے کہ یسوع کے ابتدائی پیروکار یہ یقین رکھتے تھے کہ وہ "یہ زمانہ" سے "آنے والے زمانہ" میں منتقلی ایسےاندازسے لائے گا جو اُن کی اور دوسروں کی توقعات کے بالکل برعکس ہوں گے۔
یسوع نے خدا کی بادشاہی کی توقعات میں اس تبدیلی کو متی  13: 31-32  میں یوں بیان کیا:
"اُس نے ایک اَور تمثِیل اُن کے سامنے پیش کر کے کہا کہ آسمان کی بادشاہی اُس رائی کے دانے کی مانِند ہے جِسے کِسی آدمی نے لے کر اپنے کھیت میں بو دِیا۔  وہ سب بِیجوں سے چھوٹا تو ہے مگر جب بڑھتا ہے تو سب ترکارِیوں سے بڑا اور اَیسا درخت ہو جاتا ہے کہ ہوا کے پرِندے آ کر اُس کی ڈالِیوں پر بسیرا کرتے ہیں۔" (متی  13: 31-32  )
اس تمثیل میں یسوع نے یہ تعلیم دی کہ خدا کی فتح مند بادشاہی ابتدا میں کچھ چھوٹی ہوگی، "رائی کے دانے" کی مانند، پھر ایک عرصے تک بڑھے گی، اور آخرکار اپنی آخری  بلندی اور تکمیل کی انتہا کو پہنچے گی۔
جدید الہٰیات دان اکثر یسوع کے نکتہِ نظر کو، جو خدا کی مسیحائی بادشاہی کے آنے کے بارے میں ہے، "Inaugurated Eschatology" کہتے ہیں۔ اس اصطلاح کا مطلب یہ ہے کہ مسیح کا کام زمین پر پہلے ہی ظاہر ہو چکا ہے، لیکن آخری اور مکمل فتح ابھی باقی ہے۔ وہ اسے "Already, but not yet" یعنی "پہلے ہی آ چکی ہے، لیکن ابھی مکمل نہیں ہوئی" کے طور پر بھی بیان کرتے ہیں۔ دوسرے لفظوں میں، خدا کی بادشاہی کی فتح پہلے ہی ظاہر ہو چکی ہے، لیکن ابھی اپنی مکمل شان اور کمال کے ساتھ نہیں آئی۔ خدا کی آنے والی بادشاہی کی فتح کے بارے میں یہ نکتہِ نظر نئے عہد نامہ کی الہٰیات میں بے شمار بصیرتیں اور گہرے نکات سامنے لاتا ہے۔
 (
ظاہر ہوچکی، مگر تکمیل باقی ہے
پہلے ہی آ چکی ہے، لیکن ابھی
 مکمل
 نہیں ہوئی
)









خدا کی بادشاہی کے بارے میں سب سے بڑا سوال یہ ہے کہ جب یسوع نے خدا کی بادشاہی کا اعلان کیا، تو کیا اُس وقت   یہ ایک موجود  حقیقت تھی؟ کیا یہ اُس کے کلام اور اعمال میں آ چکی تھی، یا یہ اب بھی ایک مستقبل کی حقیقت ہے؟
ماہرینِ الہٰیات اس بارے میں "Inaugurated Kingdom of God" یعنی "افتتاح شدہ بادشاہی" کی بات کرتے ہیں۔ "افتتاح شدہ" کا مطلب ہے کہ یہ بادشاہی بیک وقت موجودہ بھی ہے اور مستقبل  میں آنی بھی ہے۔ یسوع نے بادشاہی کا اعلان کیا۔ یہ بادشاہی اُس کے کلام اور اعمال کے ذریعے آ رہی ہے، خاص طور پر اُس کی صلیب پر موت اور اُس کے جی اُٹھنے کے ذریعے۔ اس لیے بادشاہی کا آغاز ہو چکا ہے، لیکن یہ ابھی مکمل نہیں ہوئی۔
جب یہ پوری طرح مکمل ہوگی، تو یہ زمین پر پوری طرح ظاہر ہو جائے گی۔ اُس وقت ہمیں جلالی بدن ملیں گے، اور ہم خدا کے ساتھ ایک ابدی تعلق میں داخل ہوں گے۔ اس وقت ہم موجودہ دور میں "دو زمانوں کے درمیان" زندگی گزار رہے ہیں—بادشاہی کے آغاز اور اُس کی تکمیل کے درمیان۔ ہم اب بھی ان جسموں میں زندہ ہیں، ہم اب بھی اس پستی  میں گرے ہوئے جہان میں رہتے ہیں۔لیکن بادشاہی آ چکی ہے کیونکہ مسیح باپ کے دہنے ہاتھ پر تخت نشین ہے۔ وہ ہمارے دلوں میں بھی حکمرانی کر رہا ہے۔
لہٰذا، بادشاہی آ چکی ہے، یہ "پہلے ہی" ہے، لیکن یہ اب بھی مستقبل کی حقیقت بھی ہے۔ یہ "ابھی نہیں" بھی ہے۔
— ڈاکٹر مارک ایل۔ اسٹراؤس
مجموعی طور پر، نئے عہد نامہ کے نقطۂ نظر کو سمجھنے کے لیے یہ مددگار ہے کہ خدا کی بادشاہی کے آنے کو تین پہلوؤں والی فتح کے طور پر دیکھا جائے۔
پہلا پہلو: آغاز-   خدا نے بادشاہی کی فتح کا آغاز یسوع کی زندگی، اُس کی موت، اُس کے جی اُٹھنے اور اُس کے آسمان پر چڑھنے کے ذریعے کیا۔ اس کے ساتھ ساتھ پہلی صدی کے رسولوں اور نبیوں کی بنیادی خدمت کے ذریعے بھی بادشاہی کی بنیاد رکھی گئی۔
دوسرا پہلو: تسلسل                 -  اس کے بعد، یسوع نے آسمان پر اپنے تخت سے خدا کی بادشاہی کی فتح کو آگے بڑھایا۔ اور وہ کلیسیا کی تاریخ کے دوران بادشاہی کو مسلسل آگے بڑھاتا رہے گا۔
تیسرا پہلو: تکمیل - آخرکار، یسوع اپنی جلالی واپسی پر بادشاہی کو مکمل کرے گا۔ یہ خدا کی بادشاہی کی آخری اور حتمی فتح ہوگی، جب ہر قسم کی بُرائی ختم کر دی جائے گی اور خدا کی شاندار بادشاہی دنیا کے ہر کونے میں پھیل جائے گی۔
 (
خُدا کی بادشاہی کی آمد تین پہلوؤں والی فتح ہے
 
آغاز
تسلسل
تکمیل 
)









جب نئے عہد نامہ کے مصنفین مختلف الہٰیاتی معاملات کو بیان کرنے کے لیے اپنی تحریریں لکھ رہے  تھے، تو اُنہوں نے بڑی حد تک یسوع کے مسیحائی کام کے انہی تین مراحل کے تناظر میں بات کی۔
جیسا کہ ہم نے دیکھا، بادشاہی کےآمد نے پہلی صدی میں یسوع کے پیروکاروں کی توقعات کو بدل دیا۔ اب ہمیں یہ دیکھنا چاہیے کہ نئے عہد نامہ کی الہٰیات میں خدا کی بادشاہی کی تین پہلوؤں والی فتح نے کس قدر اہم مقام حاصل کیا۔
تین پہلوؤں والی فتح
یہ حقیقت ،کہ خدا کی بادشاہی کی فتح یسوع کے مسیحائی کام کے تین مراحل — آغاز، تسلسل اور تکمیل — میں ظاہر ہوتی ہے، ابتدائی کلیسیا میں بے شمار سوالات کو جنم دیتی تھی۔ لوگ سوچتے تھے: یسوع نے اب تک کیا کچھ پورا کر لیا ہے؟ وہ کلیسیا کی تاریخ میں کیا کچھ پورا کرے گا؟ اور اپنی واپسی پر وہ کیا کرے گا؟ ایسے سوالات پہلی صدی میں اس قدر اہم تھے کہ انہوں نے نئے عہد نامہ کی الہٰیات کو گہرے انداز میں متاثر کیا۔
 (
آغاز
تسلسل
تکمیل
خُدا کی بادشاہی کے تین مراحل
)









نئے عہد نامہ کے مصنفین اس حقیقت پر زور دیتے ہیں کہ خدا کے دشمنوں کی شکست اور خدا کی قوم کی نجات یسوع کی پہلی آمد میں شروع ہو چکی تھی۔ یہ واقعات کلیسیا کی تاریخ کے دوران جاری رہیں گے اور آخرکار یسوع کی دوسری فتح مند آمد پر مکمل ہوں گے۔
وقت ہمیں صرف چند پہلوؤں کی طرف اشارہ کرنے کی اجازت دیتا ہے کہ کس طرح یہ تین پہلوؤں والی فتح نئے عہد نامہ کی الہٰیات کو تشکیل دیتی ہے۔ لیکن بہتر ہوگا کہ ہم دو سمتوں میں غور کریں:
1. سب سے پہلے، ہم دیکھیں گے کہ نیا عہد نامہ کس طرح بادشاہی کے تین مراحل میں خدا کے دشمنوں کی شکست کو بیان کرتا ہے۔
2. پھر ہم غور کریں گے کہ نیا عہد نامہ کس طرح تینوں مراحل میں خدا کی قوم کی نجات کی تعلیم دیتا ہے۔
آئیے سب سے پہلے خدا کے دشمنوں کی شکست پر نظر ڈالیں۔
شکست
[image: A cross on a snowy hill

AI-generated content may be incorrect.]ایمان نہ رکھنے والے یہودی یہ مانتے تھے کہ مسیح خدا کے انسانی اور روحانی ،دونوں دشمنوں کو شکست دے گا۔ نئے عہد نامہ کے مصنفین بھی اس بات پر یقین رکھتے تھے، لیکن وہ یہ بھی سمجھتے تھے کہ یسوع یہ کام اپنی بادشاہی کے ہر مرحلے کے مطابق مختلف طریقوں سے کرے گا۔ نئے عہد نامہ کی الہٰیات اس بات پر زور دیتی ہے کہ بادشاہی کے آغاز میں یسوع کی حکمتِ عملی دو پہلوؤں پر مشتمل تھی۔
ایک طرف، اُس نے خدا کے روحانی دشمنوں پر عدالت کا نفاذ کیا۔ اپنی خدمت کے دوران یسوع نے بُری روحوں کو اُن کے اختیار سے محروم کیا اور    اُن کی طاقت ختم کی    ۔ دوسری طرف، اُس نے خدا کے انسانی دشمنوں پر رحم کیا۔ یقیناً، مسیح کا رحم لوگوں کے لیے بے شمار برکتوں کا باعث بنا، لیکن ساتھ ہی یہ بُری روحوں کی شکست کا موجب بھی بنتا رہا کیونکہ اُنہیں اپنے انسانی خادموں سے محروم کر دیا گیا۔
یسوع نے خود اس حکمتِ عملی کو متی    12: 28 – 29  میں بیان کیا:
" لیکن اگر مَیں خُدا کے رُوح کی مدد سے بدرُوحوں کو نِکالتا ہُوں تو خُدا کی بادشاہی تُمہارے پاس آ پُہنچی۔یا کیونکر کوئی آدمی کِسی زورآور کے گھر میں گُھس کر اُس کا اسباب لُوٹ سکتا ہے جب تک کہ پہلے اُس زورآور کو نہ باندھ لے؟ پِھر وہ اُس کا گھر لُوٹ لے گا۔۔" (متی    12 : 28 -29 )
 (
آغاز
)یسوع آیا اور بدروحوں کو باندھ دیا، یعنی "زور آور کو باندھ لیا"، تاکہ اُس کا گھر لوٹ سکے۔ دوسرے لفظوں میں، یسوع نے بدروحوں کو نکالا اور اُن لوگوں کو آزاد کیا جو اُن کے قبضے میں تھے۔
ہم یہ دوہری حکمتِ عملی یوحنا    12 : 31 – 32 میں بھی دیکھتے ہیں، جہاں یسوع نے کہا:
"  اب دُنیا کی عدالت کی جاتی ہے۔ اب دُنیا کا سردار نِکال دِیا جائے گا۔  اور مَیں اگر زمِین سے اُونچے پر چڑھایا جاؤں گا تو سب کو اپنے پاس کھینچُوں گا۔ "
 (یوحنا    12 : 31 - 32)
بادشاہی کے آغاز میں یسوع نے براہِ راست بُری روحوں، یعنی "اس دنیا کے سردار" شیطان پر حملہ کیا۔ اُس نے اُسے نکال دیا اور اُس کی طاقت کو ختم کر  دیا۔ لیکن ساتھ ہی شیطان کے خلاف اس سخت اقدام کے ساتھ یسوع نے انسانیت کو نجات بھی پیش کی۔
 
اکثر لوگ سوچتے ہیں کہ "Christus Victor" یعنی "فاتح مسیح" کا نظریہ اُس تصور کے ساتھ کس طرح میل کھاتا ہے کہ مسیح ہمارے گناہوں کے لیے مرا، یعنی  ہمارا کفارہ دینے والا بن گیا؟ … یوحنا کی انجیل میں، جب یسوع تیسری بار ابنِ آدم کے بلند کیے جانے کی بات کرتا ہے، جیسا کہ بیابان میں سانپ بلند کیا گیا تھا (یوحنا 12)، وہ اس بلند کیے جانے کو خاص طور پر اس بیان کے ساتھ جوڑتا ہے: "اب اس دنیا کا حاکم نیچے گرایا جائے گا۔" اس طرح یسوع اُس ملعون سانپ کی جگہ لیتا ہے، وہ موت میں جاتا ہے تاکہ موت کو اندر سے تباہ کرے۔ لہٰذا، اُس کا پہلا عمل بطور فاتح مسیح یہ ہے کہ صلیب پر بلند ہو کر موت کو اندر سے شکست دے۔
— ریورنڈ مائیکل جے۔ گلودو
 
خدا کے روحانی دشمنوں کی شکست یسوع کے ابتدائی کام میں اتنی اہم تھی کہ عبرانیوں   2 : 14 - 15    جیسے حوالوں میں نئے عہد نامہ کے مصنفین نے مسیح کی کفارہ دینے والی موت کو اسی دوہری حکمتِ عملی کے تناظر میں بیان کیا۔ انہوں نے واضح کیا کہ اپنی موت کے ذریعے یسوع نے وہ طاقت توڑ دی جو شیطان  انسانوں پر  رکھتا تھا ۔ اور انسانیت کے گناہوں کا کفارہ دے کر یسوع نے اُن لوگوں کو آزاد کیا جو گناہ اور موت کے غلام تھے۔
یہ تصور  کلسیوں   2 : 15 میں صاف طور پر نظر آتا ہے، جہاں پولس رسول نے لکھا:
" اُس نے حُکُومتوں اور اِختیاروں کو اپنے اُوپر سے اُتار کر اُن کا برملا تماشا بنایا اور صلِیب کے سبب سے اُن پر فتح یابی کا شادِیانہ بجایا۔۔" (کلسیوں   2 :15 )
جب یسوع نے صلیب پر مر کر اپنے لوگوں کو گناہ کی غلامی سے آزاد کیا، تو بدروحی طاقتیں اور اختیار والے اپنی حیثیت کھو بیٹھے۔
اسی روشنی میں، یہ حیرت کی بات نہیں کہ افسیوں  4 : 8 میں یسوع کے جی اُٹھنے اور آسمان پر چڑھنے کو شیطان کے انسانی خادموں کو لوٹنے کے طور پر بیان کیا گیا ہے:
" جب وہ عالَمِ بالا پر چڑھاتو قَیدیوں کو ساتھ لے گیااور آدمِیوں کو اِنعام دِئے۔۔" (افسیوں 4 : 8)
یہ آیت ظاہر کرتی ہے کہ جب مرد اور عورتیں مسیح پر ایمان لاتے ہیں، تو گویا مسیح اُنہیں شیطان کی بادشاہی سے لُوٹ کر اپنے پاس لے آتا ہے۔
یہ حکمتِ عملی خدا کے روحانی دشمنوں کی شکست کے لیے رسولوں کے ابتدائی کام میں بھی نظر آتی ہے، جیسا کہ اعمال کی کتاب میں بیان ہوا ہے۔ یسوع کی مثال پر چلتے ہوئے، رسولوں نے کئی مرتبہ  غیر قوموں میں انجیل کی منادی کرتے ہوئے  بدروحوں کو نکالا  ، اور اس طرح شیطان کو اُس کے کئی انسانی خادموں سے محروم کر دیا۔
اِس میں حیرت کی کوئی  بات نہیں کہ جب ہم کلیسیا کی تاریخ میں مسیح کی بادشاہی کے تسلسل پر غور کرتے ہیں، تو ہمیں معلوم ہوتا ہے کہ مسیح کے پیروکاروں کو وہی حکمتِ عملی اپنانی چاہیے جو یسوع نے بادشاہی کے آغاز میں استعمال کی تھی۔ یعنی خدا کے انسانی دشمنوں پر فتح حاصل کرنے کے بجائے، ہماری توجہ اُن بُری روحوں پر مرکوز ہونی چاہیے جو خدا  کی راہوں  کی مخالفت کرتی ہیں۔
اگرچہ آج کے دور کے  بہت سے مسیحی اس حقیقت کو سمجھنے میں ناکام رہتے ہیں، نئے عہد نامہ کی بادشاہی کی الہٰیات بار بار ہمیں یاد دلاتی ہے کہ یسوع کی کلیسیا انسانوں کے خلاف جنگ میں نہیں ہے، بلکہ شیطان اور دوسری بُری روحوں کے خلاف ہے۔ اور یہ ہماری ذمہ داری ہے کہ ہم خدا کے ان روحانی دشمنوں سے مقابلہ کریں۔
اسی لیے، افسیوں    6 : 11- 12  جیسےحوالوں  میں نیا عہد نامہ ہماری مشکلات اور جدوجہد کو بُری روحوں کے ساتھ جنگ کے طور پر بیان کرتا ہے ۔ یہاں ہم پڑھتے ہیں:
"  خُدا کے سب ہتھیار باندھ لو تاکہ تُم اِبلِیس کے منصُوبوں کے مُقابلہ میں قائِم رہ سکو۔  کیونکہ ہمیں خُون اور گوشت سے کُشتی نہیں کرنا ہے بلکہ حُکُومت والوں اور اِختیار والوں اور اِس دُنیا کی تارِیکی کے حاکِموں اور شرارت کی اُن رُوحانی فَوجوں سے جو آسمانی مقاموں میں ہیں۔۔" (افسیوں    6 : 11- 12  )
 (
تسلسل
)آج کے دور کےاکثر  مسیحی اپنی زندگی کی جدوجہد کو صرف انسانوں کے ساتھ ٹکراؤ سمجھتے ہیں۔ لیکن یہاں ہم دیکھتے ہیں کہ کلیسیا کو دراصل جس کشمکش کا سامنا ہے وہ "شیطان"، "حکمرانوں"، "اختیار والوں"، "اس تاریک دنیا کی طاقتوں" اور "آسمانی مقاموں میں بُری روحانی قوتوں" کے ساتھ ہے۔ اور خدا کے سب ہتھیار باندھ کر ہم ان روحانی مخلوقات کو بے اختیار کر سکتے ہیں جو خدا کی بادشاہی کی مخالفت کرتی ہیں۔
یہ آیت اپنی جگہ غیر معمولی اور انفرادی نہیں ہے، بلکہ روحانی جنگ کو مسیح کی بادشاہی کے ایک پہلو کے طور پر پوری کلیسیا کی تاریخ میں نمایاں کرتی ہے۔ شیطان اور دوسری بُری روحوں کے ساتھ مسلسل کشمکش ہمیں کئی دوسرے مقامات پر بھی ملتی ہے، جیسے افسیوں  4 : 27؛ 1-تیمتھیس   3 : 7؛ 2-تیمتھیس   2 : 26؛ یعقوب  4 : 7؛ 1-پطرس  5 : 8؛                                                                                                 1-یوحنا   3 : 8؛ اور یہوداہ 9 میں ہم ایسی ہی ہدایات دیکھتے ہیں۔
لیکن ساتھ ہی، جیسا کہ ہم 2-کرنتھیوں  5 : 20میں پڑھتے ہیں، ہمیں خدا کے انسانی دشمنوں پر اُس کا رحم بھی بڑھانا چاہیے:
"پس ہم مسِیح کے ایلچی ہیں۔ گویا ہمارے وسِیلہ سے خُدا اِلتماس کرتا ہے۔ ہم مسِیح کی طرف سے مِنّت کرتے ہیں کہ خُدا سے میل مِلاپ کر لو۔۔" (2-کرنتھیوں  5 : 20)
پولس کی مثال پر چلتے ہوئے، "مسیح کے  ایلچی" اور خدا کی بادشاہی کے نمائندے ہونے کے ناطے، جب ہم خدا اور اُس کے انسانی دشمنوں کے درمیان میل ملاپ اور صلح کی کوشش کرتے ہیں ، تو ہم خدا کے روحانی دشمنوں کو شکست دیتے رہتے ہیں  ۔
نئے عہد نامہ کی الہٰیات خدا کے دشمنوں کی شکست کو مسیح کی بادشاہی کی تکمیل  کے ساتھ بھی جوڑتی ہے۔ لیکن یہ نوٹ کرنا ضروری ہے کہ تکمیل کے وقت یسوع کی حکمتِ عملی میں ایک نمایاں تبدیلی آتی ہے۔ جب مسیح دوبارہ آئے گا، وہ خدا کے انسانی دشمنوں پر مزید رحم نہیں کرے گا۔ بلکہ وہ خدا کے روحانی اور انسانی دشمنوں کے خلاف جنگ کی قیادت کرے گا تاکہ اُنہیں مکمل طور پر شکست دے، زمین سے ختم کر دے اور اُنہیں ابدی عدالت کے حوالے کر دے۔
مکاشفہ  19 : 13-15  میں خدا کے انسانی دشمنوں کی شکست کو یوں بیان کیا گیا ہے:
" اور وہ خُون کی چِھڑکی ہُوئی پوشاک پہنے ہُوئے ہے اور اُس کا نام کلامِ خُدا کہلاتا ہے۔اور آسمان کی فَوجیں سفید گھوڑوں پر سوار اور سفید اور صاف مہِین کتانی کپڑے پہنے ہُوئے اُس کے پِیچھے پِیچھے ہیں۔  اور قَوموں کے مارنے کے لِئے اُس کے مُنہ سے ایک تیز تلوار نِکلتی ہے اور وہ لوہے کے عصا سے اُن پر حُکُومت کرے گا اور قادِرِ مُطلِق خُدا کے سخت غضب کی مَے کے حَوض میں انگُور رَوندے گا۔۔" (مکاشفہ  19 : 13-15)

اسی طرح، مکاشفہ  20 :10مسیح کی جلالی واپسی کو بُری روحوں اور شیطان کے خلاف آخری عدالت کے وقت کے طور پر بیان کرتا ہے:
"  اور اُن کا گُمراہ کرنے والا اِبلِیس آگ اور گندھک کی اُس جِھیل میں ڈالا جائے گا جہاں وہ حَیوان اور جُھوٹا نبی بھی ہو گا اور وہ رات دِن ابدُالآباد عذاب میں رہیں گے۔۔" (مکاشفہ  20 : 10)
 (
تکمیل
)یہ مثالیں ظاہر کرتی ہیں کہ نئے عہد نامہ کے مصنفین اس پہلو کو بار بار واضح کرنا ضروری سمجھتے تھے۔ انہوں نے زور دیا کہ بادشاہی کے آغاز اور تسلسل میں بُری روحوں کے خلاف سختی اور انسانوں کے لیے نرمی کو ترجیح دی جائے۔ لیکن انہوں نے یہ بھی بتایا کہ آخرکار، جب مسیح واپس آئے گا، تو انسانی اور روحانی دونوں دشمن خدا کی ابدی عدالت کے تحت آ جائیں گے۔ یہ زور اس بات کی تصدیق کرتا ہے کہ خدا کے دشمنوں کی شکست نئے عہد نامہ کی بادشاہی کی الہٰیات کا ایک بنیادی پہلو ہے۔
بادشاہی کا آغاز ہو چُکا ہے، یہ یہاں موجود ہے، لیکن یہ اپنی تکمیل کی طرف بڑھ رہی ہے۔ تو سوال یہ ہے کہ یسوع پہلے ہی کس طرح اپنے دشمنوں پر فتح حاصل کر چکا ہے؟ سب سے اہم فتح صلیب پر ہے، جہاں اُس نے شیطان کو شکست دی۔ اس لحاظ سے، فیصلہ کن جنگ لڑ لی گئی ہے اور جیت لی گئی ہے۔ یہی وجہ ہے کہ مکاشفہ 12 میں مقدسین "بھائیوں کے الزام لگانے والے" کے خلاف جواب دیتے ہیں اور اُسے "برّہ کے خون" کے وسیلہ سے شکست دیتے ہیں۔ وہ شیطان پر فتح پاتے ہیں — جیسا کہ مکاشفہ 12 میں تمثیلی انداز میں بیان کیا گیا ہے — وہ اُسے برّہ کے خون کے وسیلہ سے شکست دیتے ہیں۔ اس طرح، وہ جنگ پہلے ہی جیت لی گئی ہے۔
لیکن جیسے ہٹلر دوسری جنگِ عظیم کے آخر میں جان گیا تھا کہ جنگ ختم ہو چکی ہے، پھر بھی اُس نے ہار نہیں مانی بلکہ شدید غصے میں آ گیا کیونکہ اُسے معلوم تھا کہ اُس کا وقت کم ہے۔ یہی بات شیطان کے بارے میں کہی گئی ہے۔ اس لیے شیطان اب زیادہ شدت سے سرگرم ہے، اور جب بھی انجیل کی خوشخبری  آگے بڑھتی ہے، زیادہ لوگ ایمان لاتے ہیں، راستبازی افراد کی زندگیوں میں، مقامی کلیسیا میں اور معاشرتی سطح پر قائم ہوتی ہے، تو یہ پہلے ہی شیطان اور اُن سب کی شکست ہے جو اندھیرے سے محبت کرتے ہیں۔
آخری منظر  یہ ہے کہ دنیا کی بادشاہیاں خدا اور اُس کے مسیح کی بادشاہیاں بن جائیں گی، اور وہ ہمیشہ حکمرانی کرے گا۔ نکتہ یہ ہے کہ یہ سمت پہلے ہی مقرر ہو چکی ہے تاکہ، جیسا کہ فلپیوں 2 میں کہا گیا ہے، ہر گھٹنا جھکے اور ہر زبان اقرار کرے کہ یسوع ہی  خداوند ہے۔ بنیادی فتح حاصل ہو چکی ہے، لیکن یہ ابھی کچھ پہلوؤں میں پوری طرح ظاہر ہونا باقی ہے۔ یہ فتح اُن کی زندگیوں میں ظاہر ہو رہی ہے جو خوشی سے، روح القدس کی قوت کے وسیلہ سے، گھٹنے ٹیکتے ہیں۔ لیکن آخری دن ہر شخص گھٹنے ٹیکے گا۔
— ڈاکٹر ڈی۔ اے۔ کارسن
اب جب ہم نے دیکھا کہ خدا کی بادشاہی کی تین پہلوؤں والی فتح میں خدا کے دشمنوں کی شکست شامل ہے، تو یہ بھی واضح کرنا ضروری ہے کہ خدا کے لوگوں کی نجات بھی نئے عہد نامہ کی الہٰیات میں ایک مرکزی کردار ادا کرتی ہے۔


نجات
 (
آغاز
)اگر بادشاہی کے آغاز کا کوئی پہلو زیادہ نمایاں ہے، تو وہ خدا کے لوگوں کا بادشاہی کی برکتوں میں داخلہ ہے۔ مثال کے طور پر، انجیلیں یسوع کے معجزات پر اتنی توجہ اس لیے دیتی ہیں کیونکہ یہ معجزات اُس بادشاہی کی برکتوں کی نمائندگی کرتے تھے جو یسوع زمین پر لایا۔ یسوع کے معجزات بادشاہی کی اُن برکتوں کی عارضی جھلکیاں تھیں جنہیں خدا کے لوگ آنے والے زمانے میں ہمیشہ کے لیے حاصل کریں گے۔ اس کے علاوہ، یسوع کی توجہ غریبوں، محتاجوں اور اُن پر جو دوسروں کے ہاتھوں ظلم سہتے تھے اور انصاف قائم کرنے پر بھی تھی۔ اور یہ بھی بادشاہی کی اہم برکتوں میں شمار ہوتا ہے۔
یسوع اور اُس کے رسولوں و نبیوں کے معجزات اور سماجی انصاف غیر معمولی برکتوں کا مظہر تھے۔ لیکن بادشاہی کے آغاز میں سب سے بڑی برکت وہ ابدی نجات تھی جو مسیح نے اُن سب کو دی جو اُس پر ایمان لائے۔ یہی وجہ ہے کہ کلسیوں 1 : 13 -  4 1  میں ،پولس نے مسیح میں نجات کو ایک بادشاہی سے دوسری بادشاہی میں نجات کے طور پر بیان کیا:
" اُسی نے ہم کو تارِیکی کے قبضہ سے چُھڑا کر اپنے عزِیز بیٹے کی بادشاہی میں داخِل کِیا۔  جِس میں ہم کو مخلصی یعنی گُناہوں کی مُعافی حاصِل ہے۔۔" (کلسیوں 1 : 13 -  4 1   )
نجات کے موضوع سے ہمیں یہ بھی سمجھنے میں مدد ملتی ہے کہ نیا عہد نامہ روح القدس کے کام پر اتنا زور کیوں دیتا ہے۔ رسولی خدمت کے اختتام تک، روح القدس کا مسیح کے پیروکاروں پر انڈیلنا وہ واحد برکت تھی جو آنے والے زمانے سے ہر ایماندار کو دی گئی۔ جیسا کہ 2-کرنتھیوں   1 : 21ٍ -22                میں لکھا ہے:
" اور جو ہم کو تُمہارے ساتھ مسِیح میں قائِم کرتا ہے اور جِس نے ہم کو مَسح کِیا وہ خُدا ہے۔  جِس نے ہم پر مُہر بھی کی اور بَیعانہ میں رُوح کو ہمارے دِلوں میں دِیا۔۔" 
( 2-کرنتھیوں   1 : 21ٍ -22                )
یہ آیت افسیوں 1 : 14کے ساتھ قریباً مشابہ ہے۔ دونوں حوالے یہ ظاہر کرتے ہیں کہ روح القدس مسیح کی "ملکیت کی مہر" ہے۔ وہ "بیعانہ ہے، جو آنے والی چیزوں کی ضمانت ہے۔" دوسرے لفظوں میں، روح القدس، جو آج ہماری زندگیوں میں خدا کی قوت ہے، اُس عظیم میراث کی پہلی قسط ہے جو مسیح کے پیروکار اُس وقت حاصل کریں گے جب مسیح جلال کے ساتھ واپس آئے گا۔
نیا عہد نامہ مسیح کی بادشاہی کے تسلسل کے دوران بھی خدا کے لوگوں کی نجات کو بیان کرتا ہے۔ کلیسیا کی جاری زندگی میں، نئے عہد نامے کے مصنفین مسیح کے پیروکاروں کو یاد دلاتے ہیں کہ خدا نے پہلے ہی اُنہیں اپنی بادشاہی کی برکتوں میں داخل کر دیا ہے۔ نیا عہد نامہ اس بات پر زور دیتا ہے کہ خدا نے نہ صرف ہمیں ہمارے گناہوں کی عدالت سے بچایا ہے، بلکہ وہ اپنی کلیسیا کو مسلسل روح القدس کا تحفہ بھی دیتا ہے۔
جیسا کہ  1-کرنتھیوں 4 : 20 میں پولس نے کہا:
" کیونکہ خُدا کی بادشاہی باتوں پر نہیں بلکہ قُدرت پر مَوقُوف ہے۔۔" ( 1-کرنتھیوں 4 : 20)
یہاں، اور کئی دوسرے مقامات پر، پولس کے ذہن میں "قدرت" سے مراد روح القدس کی قوت تھی۔

روح القدس خدا کی برکتوں کی وہ شاندار حقیقت ہے جسے خدا کے لوگ روز بروز محسوس کرتے ہیں۔ وہ ہمیں پاک کرتا ہے، ہماری زندگیوں میں اپنا پھل پیدا کرتا ہے، ہمیں خوشی سے بھر دیتا ہے، اور دشمنوں کے خلاف اپنی قوت سے ہمیں مضبوط کرتا ہے۔ اگرچہ آج مسیح کی کلیسیا کی کئی شاخیں ایمانداروں کی زندگیوں میں روح القدس کے کردار کو کم اہمیت دیتی ہیں، لیکن حقیقت یہ ہے کہ بادشاہی کے تسلسل کے دوران روح القدس ہی ہماری سب سے بڑی برکت ہے۔
نئے عہد نامہ کی الہٰیات مسیح کے پیروکاروں کو، جو بادشاہی کے تسلسل میں زندگی گزار رہے ہیں، یہ بھی ترغیب دیتی ہے کہ وہ اپنی اُمیدیں آنے والی بادشاہی کی عظیم تر برکتوں پر قائم رکھیں۔ عبرانیوں   12 : 28میں مسیح کے پیروکاروں کو وفادار رہنے کی دعوت دی گئی ہے کیونکہ بادشاہی کی برکتیں ابھی آگے موجود ہیں:
 (
تسلسل
)"  پس ہم وہ بادشاہی پا کر جو ہِلنے کی نہیں اُس فضل کو ہاتھ سے نہ دیں جِس کے سبب سے پسندِیدہ طَور پر خُدا کی عِبادت خُدا ترسی اور خَوف کے ساتھ کریں۔ (عبرانیوں   12 : 28)
اسی طرح یعقوب  2 : 5 میں ہم پڑھتے ہیں:
 " خُدا نے اِس جہان کے غرِیبوں کو اِیمان میں دَولت مند اور اُس بادشاہی کے وارِث ہونے کے لِئے برگُزِیدہ نہیں کِیا جِس کا اُس نے اپنے مُحبّت کرنے والوں سے وعدہ کِیا ہے؟ (یعقوب 2  : 5 )
یعقوب نے کلیسیا کو تاکید کی کہ وہ دولت مندوں کی طرفداری کرنا چھوڑ دے، کیونکہ بادشاہی دولت مندوں کو نہیں دی جاتی۔ بلکہ وہ جو "ایمان میں دولتمند" ہیں اور "جو خدا سے محبت کرتے ہیں"، صرف وہی اُس بادشاہی کے وارث ہوں گے جس کا وعدہ کیا گیا ہے۔
یسوع نے بادشاہی کے آغاز میں اپنے لوگوں کو بادشاہی کی برکتوں میں داخل کیا۔ اور یہ برکتیں کلیسیا کی تاریخ کے دوران جاری رہی ہیں۔ لیکن کلام یہ سکھاتا ہے کہ خدا کے لوگوں کی مکمل نجات اور بادشاہی کی برکتوں میں داخلہ آخری تکمیل تک پورا نہیں ہوگا۔ بادشاہی کی تکمیل میں خدا کے لوگ پوری طرح اُن تمام وعدہ شدہ برکتوں کو حاصل کریں گے۔ جیسا کہ مکاشفہ 11 : 15 میں لکھا ہے:
" دُنیا کی بادشاہی ہمارے خُداوند اور اُس کے مسِیح کی ہو گئی اور وہ ابدُالآباد بادشاہی کرے گا۔ 16۔" (مکاشفہ 1 1 : 15)
جب مسیح واپس آئے گا، دنیا کی بادشاہی مکمل طور پر خدا کی فتح مند بادشاہی سے بدل دی جائے گی۔ اور مکاشفہ    5 : 9 -10 میں ہم دیکھتےہیں کہ آسمانی مخلوقات مسیح کی تعریف میں گیت گاتی ہیں:
" تُو ہی اِس کِتاب کو لینےاور اُس کی مُہریں کھولنے کے لائِق ہےکیونکہ تُو نے ذبح ہو کر اپنے خُون سےہر ایک قبِیلہ اور اہلِ زُبان اور اُمّت اور قَوم میں سے
خُدا کے واسطے لوگوں کو خرِید لِیا۔اور اُن کو ہمارے خُدا کے لِئے ایک بادشاہی اور کاہِن بنا دِیااور وہ زمِین پر بادشاہی کرتے ہیں۔۔" (مکاشفہ                     5 : 9  - 10)
 
بادشاہی کی تکمیل میں خدا کے لوگ "بادشاہی اور کاہن" بنائے جائیں گے، اور وہ زمین پر حکمرانی کریں گے۔ یہ آخری نجات ہے، جب خدا کے لوگ نہ صرف آزاد ہوں گے بلکہ اُس کی بادشاہی کی مکمل برکتوں میں داخل ہوں گے، اور ہمیشہ کے لیے اُس کے ساتھ حکمرانی کریں گے۔
 (
تکمیل
)جب ہم یسوع کی دوبارہ آمد    اور اُس کی آخری فتح کے بارے میں سوچتے ہیں، تو ہمیں صرف یہ تصور نہیں کرنا چاہیے کہ یسوع اپنے دشمنوں کو محض طاقت کے زور پرمغلوب کرے گا، جیسا کہ فرانسیسی اصطلاح force majeure میں کہا جاتا ہے ۔ مکاشفہ میں ذکر ہے کہ یسوع کے منہ سے ایک تلوار نکلتی ہے، اور یہ یقیناً کلام کی تلوار ہے، انصاف کی تلوار ہے۔ آخری عدالت اتنی ہی "اظہار" کے بارے میں ہے جتنا کہ سزا دینے کے بارے میں۔
اسی طرح، مقدسین کے لیے، خاص طور پر نئے عہد نامہ کے تناظر میں، تصدیق اور برحق ثابت ہونا (vindication) ایک مرکزی موضوع ہے۔ وہ یسوع پر ایمان رکھتے رہے، دوسرا گال پیش کرتے رہے، دشمنوں سے محبت کرتے رہے، اور وہ سب کچھ کرتے رہے جسے دنیا بے وقوفی سمجھتی تھی۔ لیکن عدالت کے وقت سب کچھ واضح ہو جائے گا، سب کچھ شفاف ہو جائے گا؛ سچائی ظاہر ہو گی۔ یہ مقدسین کے لیے خوشخبری ہوگی اور بدکاروں کے لیے بُری خبر، کیونکہ اُن کی بدکاری کا اصل مطلب یہی ہے کہ وہ یسوع اور اُس کے پیغام کی مخالفت کرتے رہے۔
 					- ڈاکٹر شان میکڈونف
جیسا کہ ہم دیکھتے ہیں، نئے عہد نامےکے مصنفین نے یسوع کے مسیحائی کام کے ہر مرحلے میں خدا کے دشمنوں کی شکست اور اُس کے لوگوں کی نجات کو بادشاہی کی برکتوں میں داخل ہونے کے طور پر بیان کیا۔ اگرچہ یہ عناصر بظاہر الگ الگ دکھائی دیتے ہیں، لیکن نئے عہد نامہ کی الہٰیات میں یہ ایک دوسرے سے جُڑے ہوئے ہیں اور ان پر بار بار زور دیا گیا ہے، کیونکہ یہ ایک اہم موضوع کی وضاحت کرتے ہیں: مسیح میں خدا کی بادشاہی کی فتح  ۔
خُلاصہ
اس سبق میں ہم نے نئے عہد نامہ کی الہٰیات میں خدا کی بادشاہی کی اہمیت پر غور کیا۔ یہ کوئی معمولی   یا ثانوی  تعلیم نہیں ہے، بلکہ خدا کی بادشاہی نئے عہد نامے کے مصنفین کی تعلیمات کا مرکز   ہے۔ ہم نے دیکھا  کہ بادشاہی کی خوشخبری    کس طرح  سے ایک عظیم سچائی ہے۔ اور ہم نے یہ بھی دیکھا کہ نئے عہد نامہ کی الہٰیات نے بادشاہی  کی آمد پر کس طرح توجہ مرکوز کی — بادشاہی کے آغاز، تسلسل اور تکمیل کے تین مراحل میں۔
جیسا کہ ہم نے دیکھا، یہ کہنا مبالغہ نہیں  ہےکہ نیا عہد نامے کا ایمان مکمل طور پر خدا کی بادشاہی کے بارے میں ہے۔ نیا عہد نامہ اس خوشخبری پر زور دیتا ہے کہ خدا کی بادشاہی کی فتح آ چکی ہے، آ رہی ہے، اور آئے گی — مسیح کی بادشاہی کے تین مراحل میں۔ یہ بنیادی تصورات نئے عہد نامے کے سب سے اہم موضوعات میں سے ہیں۔ انہیں ذہن میں رکھنے سے ہماری نئے عہد نامے کی الہٰیات کی سمجھ کو بہت بڑھ سکتی ہے  اور ہم نئے عہد نامے کی تعلیمات  کے ایک نئے معنی سے آشنا ہو سکتے ہیں۔ بلا شبہ، مسیح میں خدا کی بادشاہی کا موضوع نئے عہد نامہ کی الہٰیات کے ہر پہلو کا مرکزی ستون ہے۔

شریک مصنفین
ڈاکٹر سائمن ویبرٹ (میزبان) یونیورسٹی آف آکسفورڈ کے وائیکلف ہال کے وائس پرنسپل ہیں، جہاں وہ اسکول آف پریچنگ کے ڈائریکٹر کے طور پر بھی خدمات انجام دیتے ہیں۔ ڈاکٹر ویبرٹ نے اپنا Th.M. گلاسگو یونیورسٹی سے حاصل کیا، D.Min. ریفارمڈ تھیالوجیکل سیمنری سے، اور پوسٹ گریجویٹ ڈپلومہ (Learning and Teaching in Higher Education) یونیورسٹی آف آکسفورڈ سے مکمل کیا۔ وہ لیٹمر ٹرسٹ کے ٹرسٹی ہیں، چرچ آف انگلینڈ ایونجیلیکل کونسل کے رکن ہیں، اور فیلوشپ آف ورڈ اینڈ اسپرٹ کے چیئرمین کے طور پر بھی خدمات انجام دے چکے ہیں۔ ڈاکٹر ویبرٹ نے 8 سال تک سینٹ لوکس چرچ ویمبلڈن پارک میں وِکر کے طور پر خدمت  انجام دی۔ انہوں نے کئی کتابیں اور الہٰیاتی مضامین تحریر کیے ہیں، جن میں Excellence in Preaching: Learning from the Best (IVP, 2011)، Stress: The Path to Peace (Inter-Varsity Press, 2014)، اور Lives Jesus Changed (Christian Focus Publications, 2010) شامل ہیں۔
  ڈاکٹر کانسٹنٹائن آر۔ کیمبل، ٹرینیٹی ایونجیلیکل ڈیوِنٹی اسکول میں نئے عہد نامہ کے ایسوسی ایٹ پروفیسر ہیں۔
  ڈاکٹر ڈی۔ اے۔ کارسن، ٹرینیٹی ایونجیلیکل ڈیوِنٹی اسکول میں نئے عہد نامہ کے ریسرچ پروفیسر اور دی گاسپل کولیشن کے شریک بانی ہیں۔
  ریورنڈ مائیکل جے۔ گلودو، ریفارمڈ تھیولوجیکل سیمنری، اورلینڈو، فلوریڈا میں بائبلی مطالعہ کے ایسوسی ایٹ پروفیسر ہیں۔
  ڈاکٹر رچرڈ لنٹس، گورڈن-کونویل تھیولوجیکل سیمنری میں علمِ الہٰیات کے پروفیسر اور نائب صدر برائے علمی امور ہیں۔
  ڈاکٹر شان میکڈونف، گورڈن-کونویل تھیولوجیکل سیمنری میں نئے عہد نامہ کے پروفیسر ہیں۔
  ڈاکٹر ایکہارڈ جے۔ شنابیل، گورڈن-کونویل تھیولوجیکل سیمنری میں نئے عہد نامہ کے مطالعہ کے میری ایف۔ راکفیلر ڈسٹنگوشڈ پروفیسر ہیں۔
  ڈاکٹر مارک ایل۔ اسٹراؤس، بیتھل سیمنری، سان ڈیاگو میں نئے عہد نامہ کے پروفیسر ہیں۔

اصطلاحات اور اُن کے معانی

· بشار   – عبرانی اصطلاح (تلفظی صورت) جس کا مطلب ہے خوشخبری دینا یا اعلان کرنا، خاص طور پر جنگ میں فتح کی خبر دینا۔
· مسیح (Christ) – یونانی لفظ "christos" سے ماخوذ، جس کا مطلب ہے "مسح کیا گیا" یا "مسح کیا ہوا شخص"؛ یہ عہد نامہ قدیم کے عبرانی لفظ "مشیح" (Messiah) سے گہرا تعلق رکھتا ہے۔
· خریستوس (christos) – یونانی لفظ (تلفظی صورت) جو "مسیح" کے لیے استعمال ہوتا ہے؛ سبعینی ترجمہ (Septuagint) میں "مشیح" یا "Messiah" کے ترجمے کے طور پر استعمال ہوا، جس کا مطلب ہے "مسح کیا ہوا شخص"۔
· تکمیل   – افتتاح شدہ اخرویات (inaugurated eschatology) کا تیسرا اور آخری مرحلہ، جب مسیح دوبارہ آئے گا اور خدا کے تمام تاریخی مقصد کو پورا کرے گا۔
· تسلسل   – افتتاح شدہ اخرویات کا دوسرا یا درمیانی مرحلہ؛ یہ وہ دور ہے جب مسیح کی پہلی آمد کے بعد ،لیکن آخری فتح سے پہلے، خدا کی بادشاہی جاری ہے ۔
· ایواینجیلیون   – یونانی لفظ (تلفظی صورت) جس کا مطلب ہے "انجیل"؛ لغوی طور پر "خوشخبری"۔
· انجیل (gospel) – لغوی طور پر "خوشخبری"؛ اعلان کہ خدا کی بادشاہی یسوع کی شخصیت اور کام کے ذریعے زمین پر آ گئی ہے، اور یہ بڑھتی ہوئی اپنی عظیم تکمیل کی طرف بڑھ رہی ہے، کیونکہ خدا اُنہیں نجات دیتا ہے جو یسوع کو مسیحا مانتے اور اُس پر بھروسہ کرتے ہیں۔
· افتتاح شدہ اخرویات   – آخری زمانے کا وہ نظریہ جو کہتا ہے کہ آنے والا زمانہ شروع ہو چکا ہے ("افتتاح" ہو چکا ہے)، لیکن ابھی اپنی مکمل شان کے ساتھ نہیں آیا؛ یعنی "پہلے ہی، لیکن ابھی نہیں"۔
· افتتاح  – افتتاح شدہ اخرویات کا پہلا مرحلہ؛ اس سے مراد مسیح کی پہلی آمد اور اُس کے رسولوں اور نبیوں کی خدمتیں ہیں۔
· خدا کی بادشاہی   – خدا کی حاکمیت اور اُس کی غیر متبدل حکمرانی جو ساری مخلوقات پر قائم ہے۔
· مشیح/مشیاح  – عبرانی لفظ (تلفظی صورت) جس کا مطلب ہے "مسیحا"؛ یعنی مسح کیا ہوا شخص۔
· مسیح– عبرانی لفظ جس کا مطلب ہے "مسح کیا ہوا شخص"؛ داؤد کی شاہی نسل سے آنے والا عظیم بادشاہ جو "یہ زمانہ" سے "آنے والے زمانہ" میں منتقلی لائے گا؛ یونانی میں "خریستوس (Christos)" کے طور پر ترجمہ کیا گیا۔
· اولام ہَبا (Olam Haba') – عبرانی اصطلاح (تلفظی صورت) جس کا مطلب ہے "آنے والا زمانہ"؛ ربّی اصطلاح جو اُس مستقبل کے دور کی طرف اشارہ کرتی ہے جب خدا اسرائیل سے کیے گئے اپنے تمام وعدے پورے کرے گا۔
· اولام ہَزِہ (Olam Hazeh) – عبرانی اصطلاح (تلفظی صورت) جس کا مطلب ہے "یہ زمانہ"؛ ربّی اصطلاح جو موجودہ دور کی طرف اشارہ کرتی ہے، جو گناہ، دکھ اور موت سے بھرا ہوا ہے اور زوال کے بعد سے جاری ہے۔
· سبعینی ترجمہ (Septuagint) – عہد نامہ قدیم کا یونانی ترجمہ۔
· حاکمیت/خدا کی حاکمیت    – الہٰیاتی اصطلاح جو خدا کی مسلسل حکمرانی اور اُس کے مکمل اختیار کو ساری مخلوقات پر بیان کرتی ہے۔
· آنے والا زمانہ   – وہ اصطلاح جو ربّیوں اور اسرائیل کے رہنماؤں نے مستقبل کے اُس دور کے لیے استعمال کی  جب راستبازی، محبت، خوشی اور سلامتی قائم ہوگی اور جلاوطنی کے بعد خدا کے تمام مقاصد پورے ہوں گے۔
· یہ زمانہ   – وہ اصطلاح جو ربّیوں اور اسرائیل کے رہنماؤں نے موجودہ دور کے لیے استعمال کی جو گناہ، دکھ اور موت سے بھرا ہوا ہے۔
· صیون  – یروشلم کا دوسرا نام؛ بعض اوقات "داؤد کا شہر" یا "خدا کا شہر" کہا جاتا ہے؛ اسرائیل کے لیے بھی استعمال ہوتا ہے اور ابدی یا آسمانی یروشلم کے نام کے طور پر بھی۔

